
Abreviaturalar 
 

 

AQTA - Azərbaycan Respublikasının Qida Təhlükəsizliyi Agentliyi 

AQTİ - “Azərbaycan Qida Təhlükəsizliyi İnstitutu” Publik Hüquqi Şəxs 

AXA - Azərbaycan Respublikasının Kənd Təsərrüfatı Nazirliyi yanında Aqrar 

Xidmətlər Agentliyi 

BETİ - Azərbaycan Respublikasının Kənd Təsərrüfatı Nazirliyinin Baytarlıq Elmi- 

Tədqiqat İnstitutu 

ETSN - Azərbaycan Respublikasının Ekologiya və Təbii Sərvətlər Nazirliyi 

 
XTİNM 

 
- 

 
“Xüsusi Təhlükəli İnfeksiyalara Nəzarət Mərkəzi” Publik Hüquqi Şəxs 

MBL - AQTİ-nin Mərkəzi Baytarlıq Laboratoriyası 

RBM - Respublika Böhran Mərkəzi 

RGEM - “Respublika Gigiyena və Epidemiologiya Mərkəzi” Publik Hüquqi Şəxs 

ÜHST - Ümumdünya Heyvan Sağlamlığı Təşkilatı 

YBM - Yerli Böhran Mərkəzi 

FAO - BMT-nin Kənd Təsərrüfatı və Ərzaq Təşkilatı 

FHN - Azərbaycan Respublikasının Fövqəladə Hallar Nazirliyi 

Əsas anlayışlar 

 
Dabaq xəstəliyi üzrə risklərin idarə edilməsi təlimatında istifadə edilmiş əsas anlayışlar 

aşağıdakı mənaları ifadə edir: 

- Yoluxma zonası – dabaq xəstəliyi aşkar edilmiş təsərrüfatdan 3 km radiusda 
müəyyənləşdirilmiş nəzarət zonası 

- Müşahidə zonası – dabaq xəstəliyi aşkar edilmiş təsərrüfatdan 10 km radiusda 
müəyyənləşdirilmiş nəzarət zonası. 

- Fərdi təsərrüfatlar – həyətyanı sahələrdə şəxsi istehlak üçün müxtəlif növ 
heyvanların saxlanıldığı təsərrüfat subyektləri. 

- Kommersiya tipli heyvandarlıq müəssisələri – təsərrüfat formasından asılı 
olmayaraq ticarət məqsədilə heyvanların yetişdirilməsi və satışını, habelə heyvan 
mənşəli məhsulların və xammalın istehsalını, emalını və satışını həyata keçirən 
təsərrüfat subyektləri. 

- Zoonoz xəstəliklər – heyvanlardan insanlara və ya insanlardan heyvanlara keçə 
bilən bakteriya, göbələk, virus və parazitlərin səbəb olduğu yoluxucu xəstəliklərdir. 

- Virus ştammı – sistematik təsnifat üzrə virus ailəsinə daxil olan, lakin antigenlik 
tərkibi ilə fərqlənən virus növü. 

- Bioloji təhlükəsizlik – insanların, heyvanların və ətraf mühitin müxtəlif xəstəlik 
törədiciləri ilə sirayətlənməsinin qarşısının alınmasına yönəlmiş tədbirlər sistemi. 

- Dabaq xəstəliyinə şübhəli hallar – heyvanlarda xəstəliyin simptomları fonunda klinik 
əlamətlərin yaranması və rəsmi təsdiq olunmamış xəstəlik halı. 

1. Giriş 

 
Dabaq xəstəliyi heyvan sağlamlığına və dövlətlərarası ticarətə mənfi təsir göstərən 

xüsusi təhlükəli, transsərhəd, yoluxucu virus xəstəliyidir. Cütdırnaqlı ev və çöl heyvanları 

(mal-qara, qoyun, keçi, donuz, camış, dəvə, maral, ceyran, zürafə və s.) dabaq xəstəliyinə 

həssas, atlar və quşlar isə qeyri-həssasdır. Xəstəlik iqtisadi itkilərlə yanaşı, süd və ət 

məhsuldarlığının azalması, reproduktiv funksiyanın pozulması və heyvanların ölümü ilə 

nəticələnir. Xəstəliyə qarşı həyata keçirilən mübarizə tədbirlərinə sərf olunan xərclər, o 

cümlədən heyvanların, heyvan mənşəli məhsulların və xammalınixracı və idxalı ilə bağlı 

məhdudiyyətlər ölkə iqtisadiyyatına böyük itkilər verir. 

Azərbaycan Respublikası Prezidentinin 29 aprel 2019-cu il tarixli 1143 nömrəli 

Sərəncamı ilə təsdiq edilmiş “Azərbaycan Respublikasında qida təhlükəsizliyinin təmin 

edilməsinə dair 2019–2025-ci illər üçün Dövlət Proqramı”nda əhalinin təhlükəsiz və 

keyfiyyətli heyvan mənşəli məhsulları ilə təmin edilməsi Azərbaycan Respublikası Qida 

Təhlükəsizliyi Agentliyinin əsas vəzifələrindən biri kimi öz əksini tapmışdır. Ona görə də qida 

təhlükəsizliyi tələbləri çərçivəsində heyvan mənşəli qida məhsullarının istehsalına nail olmaq 

üçün heyvanların xüsusi təhlükəli, insan və heyvan sağlamlığına, habelə ətraf mühitə zərər 

yetirən xəstəliklərə görə sağlamlığının təmin edilməsi istiqamətində tədbirlər həyata keçirilir. 

Dabaq xəstəliyi Azərbaycan Respublikası Nazirlər Kabinetinin 2006-cı il 19 oktyabr 

tarixli 228 nömrəli Qərarı ilə təsdiq edilmiş “Karantin və məhdudiyyət tədbirləri tətbiq 

edilən yoluxucu heyvan xəstəliklərinin siyahısı”na və Nazirlər Kabinetinin 2006-cı il 7 iyul 

tarixli 167 nömrəli qərarı ilə təsdiq edilmiş "Heyvanların və əhalinin sağlamlığı üçün təhlükə 

törədən xüsusi təhlükəli xəstəliklərin sıyahısı”na və 2006-cı il 7 mart tarixli 65 nömrəli Qərarı 

ilə təsdiq  edilmiş “Baytarlıq sahəsində profilaktikası, diaqnostikası  və ləğvi dövlət 

büdcəsindən maliyyələşdirilən heyvanların xüsusi təhlükəli xəstəliklərinin Siyahısı”na daxildir. 

Həmçinin, sözügedən xəstəliyin ekzotik tipləri Azərbaycan Respublikası Nazirlər 

Kabinetinin 2023-cü il 18 aprel tarixli 120 nömrəli Qərarı ilə təsdiq edilmiş “Karantin rejiminin 

tətbiqi və ya zərərli orqanizmlərin ləğvi, xüsusi təhlükəli heyvan xəstəliklərinin profilaktikası, 

diaqnostikası, müalicəsi və ləğvi zamanı hüquqi və fiziki şəxslərə dəymiş maddi ziyanın 

əvəzinin ödənilməsi  Qaydalarına uyğun  müəyyənləşdirilmiş “Maddi ziyanın əvəzinin 

ödənilməsi nəzərdə tutulan heyvanların və əhalinin sağlamlığı üçün xüsusi təhlükəli 

və karantin xəstəliklərinin siyahısı”na daxildir 

“Dabaq xəstəliyi üzrə risklərin idarə edilməsi təlimatı" (bundan sonra – Təlimat) dabaq 

xəstəliyi üzrə epizootoloji risk amillərinin qiymətləndirilməsi, xəstəliyin aşkar edilməsi və onun 

ləğvi ilə bağlı zəruri profilaktik tədbirlərin həyata keçirilməsi üçün təşkilati, inzibati-təsərrüfat, 

səhiyyə və baytarlıq tədbirlərinin icra edilməsi üzrə aidiyyəti qurumların və təsərrüfat 

subyektlərinin əlaqəli şəkildə fəaliyyətinin həyata keçirilməsini özündə ehtiva edir. 

Təlimat ölkə miqyasında dabaq xəstəliyinə qarşı vahid strategiyanın hazırlanmasına, 

xəstəliyə görə zonaların və kompartmentlərin təşkilinə, xəstəliyin törədicisinin ölkəyə 

gətirilməsinin qarşısının alınmasına və xəstəliyin erkən aşkarlanmasına yönəldilmiş 

qabaqlayıcı tədbirləri özündə birləşdirir. 

2. Dabaq xəstəliyinin tarixi, ümumi xarakteristikası, xəstəlik üzrə 
epizootik vəziyyət və mübarizə strategiyası 

 
2.1. Xəstəliyin tarixi 

Dabaq xəstəliyi (lat.-Apthae; ing-Foot and Mouth disease) cütdırnaqlı ev və vəhşi 

heyvanların iti kontagioz virus xəstəliyi olub, mədə-bağırsaq traktının, əsasən də ağız 

boşluğunun selikli qişasında vezikulyar zədələrin (aftaların – qabarcıqlar), dərinin tüksüz 

sahələrində eroziyaların əmələ gəlməsi ilə səciyyələnir. 

Heyvanlarda dabaq xəstəliyini ilk dəfə 1546-cı ildə italiyalı həkim D.Fracastro təsvir 

etmişdir. Dabağın virus təbiətli olmasını alman alimləri F.Leffler və P.Froş (1897) müəyyən 

etmiş, 1922-ci ildə isə fransız alimləri H.Valle və H.Karre virusun çarpaz immunitet 

yaratmayan 2 müxtəlif tipini aşkar etmiş və virusun bu tiplərinə ayrıldıqları yerlərin adı 

vermişdir - “O” (Oise) tipi və “A” (Allemagne) tipi. 

1926-cı ildə alman alimləri O.Valdman və K.Trautveyn tərəfindən iribuynuzlu 

heyvanların və hind donuzlarının çarpaz yoluxdurulması nəticəsində dabaq virusunun yeni – 

“C” tipini müəyyən edilmişdir. Sonralar İngiltərənin heyvanlarının virus xəstəlikləri 

İnstitutunun (The Pirbright Institute) alimləri tərəfindən 1948-ci ildə Cənubi Afrikadan daxil 

olan materialda daha 3 tipi “SAT-1”, “SAT-2” və “SAT-3” (Southern African Territories) tipləri, 

1954-cü ildə isə Pakistanda “Asiya-1” tipi aşkar olunmuşdur. 

Azərbaycanda dabaq haqqında məlumatlara 1890-cı ilin elmi mənbələrdə rast gəlinir. 

Xəstəliyin epizootiyası 1900-1916-cı illərdə müxtəlif vaxtlarda baş vermişdir. Lakin əvvəllər 

virusun tipizasiyası aparılmadığına görə Azərbaycanda yalnız 1957-ci ildən başlayaraq hal- 

hazırkı dövrə kimi dabağın “O” tipinin “O-1” variantı, “SAT-1” tipi, “A” tipinin “A-22” və “A-7” 

variantları, həmçinin “Asiya-1” tipi aşkar edilmişdir. 

2.2. Xəstəliyin törədicisi 

Xəstəliyin törədicisi kiçik (20-25 nanometr) ölçülü, RNT tərkibli, Picornaviridae ailəsinin 

aftoviruslar cinsinə aid virusdur. Virus mürəkkəb antigen tərkibə malikdir və antigen 

xüsusiyyətlərinə görə 7 seroloji tipə (A, O, C, SAT-1, SAT-2, SAT-3 və Asiya-1) bölünür. Hər 

bir tipin müxtəlif sayda yarımtipləri mövcuddur. Hazırda “A” tipinin 32, “O” tipinin 13, “C” 

tipinin 5, “SAT-1” tipinin 7, “SAT-2” tipinin 3, “SAT-3” tipinin 4, “Asiya-1” tipinin isə 2 yarımtipi 

mövcuddur. 

Dabağın törədicisi kimyəvi dezinfeksiyaedici maddələrin təsirinə xeyli davamlı-ikinci 

qrupa aiddir. Virus efir, xloroform, 4-xlorlu karbonun təsirinə davamlıdır. Virus bilavasitə 

aftanın divarlarından ayrıldıqda onun davamlılığı daha yüksək olur. Dağ otlaqlarının 

suxurlarında davamlılığını növbəti ilə qədər saxlaya bilir. Durğun sularda ilin soyuq aylarında 

103 gün, yayda 21 gün, payızda isə 49 günədək yaşayır. 

Törədici yunda 4 həftəyədək, otaq temperaturunda olan süddə 25-30 saat, soyudulmuş 

süddə isə 9-12 gün, həmçinin duzsuz yağda 4 gündən 25 günədək, kolbasa məmulatlarında 

50 günədək yaşama qabiliyyətinə malikdir. Virus dondurulmuş ətdə 1 ildən çox yaşaya bilir. 

Südün pasterizasiyası zamanı virus 30 dəqiqəyə, qaynama zamanı isə 5 dəqiqəyə məhv 

olur. Yüksək turşuluğa malik olan mühit patogenə qısa müddət ərzində öldürücü təsir 

göstərir. 

Natrium qələvisi virus üçün daha effektli dezinfeksiyaedici hesab olunur. Dabaq 

xəstəliyi zamanı dezinfeksiya tədbirlərinin aparılmasında 2%-li formalinin məhlulu virusu 10 

dəqiqəyə, 1-2 %-li natrium və kalium hidroksidin isti məhlulları isə virusu 10-30 dəqiqəyə 

zərərsizləşdirilir. 

2.3. Xəstəliyin epizootologiyası 

Dabaq xəstəliyinə təkdırnaqlılardan başqa 14 dəstəyə, 33 ailəyə, 105 növə mənsub ev 

və vəhşi cütdırnaqlı heyvanlar yoluxurlar. Xəstəliyin yüksək kontagioz olması, virusun 

heyvanlarda uzun müddətli virus daşıyıcılığına səbəb olması və xarici mühitdə uzun müddət 

yaşaması, törədicinin tip və variantlarının çoxluğu kimi amillər onun təbiətdə qalmasını və 

epizootolji prosesin təkrarlanmasını təmin edir. 

Dabağın yayılmasında təsərrüfat və iqtisadi-ticarət əlaqələri, insanların miqrasiya 

tezliyi, heyvan mənşəli məhsulların və xammalın tədarükü və saxlanması şəraiti müsbət rol 

oynayır. İdxal edilən heyvanlar tərəfindən dabağın əraziyə düşməsi mümkündür. Köçəri 

heyvandarlıqla məşğul olan regionlarda dabağın baş verməsi, çox hallarda köç dövrünə 

təsadüf edir. 

Dabağın epizootoloji xüsusiyyətlərində infeksiya törədicisinin ötürülmə yollarının 

çoxşaxəliliyi, inkubasiya dövrünün qısa olması səbəbindən virusun heyvanlar arasında 

sirkulyasiyasının tezləşməsi və tez bir zamanda yeni yoluxma mənbəyinin yaranması, 

ərazidə dabağa həssas müxtəlif növlərə aid ev və vəhşi heyvanların mövcudluğu və onların 

təmasının mümkünlüyü, yoluxma halında çoxlu miqdarda virusun ətraf mühitə yayılması, 

habelə bir neçə immunoloji tiplərin və onların çox sayda variantlarının olması mühüm 

amillərdir. 

Həssas heyvan növləri. Xəstəlik 100-dən artıq cütdırnaqlı ev və vəhşi heyvanlarda 

rast gəlinir. Xəstəliyə ən çox iri buynuzlu heyvanlar və donuzlar, habelə keçi, qoyun və 

camışlar, yaklar, şimal maralları (bəzən dəvələr) həssasdırlar. Cavan heyvanlar (2-3 aylıq) 

xəstəliyə daha həssas olmaqla, xəstəliyi ağır keçirirlər. Xəstəliyə yoluxma hallarına insanlar 

arasında da rast gəlinmişdir. 

İnfeksiya törədicinin mənbəyi və təbii rezervuarları. Xəstəliyin inkubasiya dövründə 

olan heyvanlar virusdaşıyıcı rolu yerinə yetirməklə (400 gündən çox) xəstəlik törədicisinin 

mənbəyinə çevrilirlər. İnfeksiya amilinin rezervuarı – vəhşi cütdırnaqlı heyvanlar-sayqaklar, 

sığırlar, qabanlar, əlik və s. ola bilər. Azərbaycanda dabaq xəstəliyinin yayılmasında xəstəliyi 

digər iri buynuzlu heyvanlardan fərqli keçirən, bəzən xəstəliyin olmasına baxmayaraq 

klinikəlamətlər (yüksək tempuratur, iştahadan qalma və s.) müşahidə edilməyən camışların 

epizootoloji cəhətdə böyük rolu vardır. 

Yoluxma yolları və törədicinin ötürülmə mexanizmi. Törədici xarici mühitə respirator 

yol ilə, ağız suyu, süd, burun və göz axıntıları, sperma, sidik, nəcis, afta və s. vasitəsilə 

yayılır. Xəstəlik törədicisinin yayılmasında xəstə heyvanlardan əldə edilən 

zərərsizləşdirilməmiş məhsullar və xammal, habelə xəstə heyvanların ifrazatları ilə çirklənmiş 

yem, su, döşəmə, heyvanlara qulluq əşyaları, işçi geyimləri və nəqliyyat vasitələri rol 

oynayır. 

Dabağa həssas olmayan heyvanlar – itlər, pişiklər, atlar, ev quşları xəstə heyvanlarla 

və virusla kontaminasiya olunmuş mühitlə sıx təmasda olduqda virusun aralıq passiv 

daşıyıcıları və epizootiki ocaqdan kənar ərazilərdə mexaniki yayıcıları ola bilirlər. Dabağın 

yayılmasında siçovullar, siçanlar, habelə milçəklər, gənələr və s. həşaratlar mexaniki 

keçiricilər kimi ikinci dərəcəli əhəmiyyət kəsb edirlər. 

Heyvanlarda yoluxma əsasən ağız boşluğunun selikli qişası vasitəsi ilə baş verir. 

Həssas heyvanların yoluxması virusla sirayətlənmiş yem, su və ya süd vasitəsilə, eyni 

zamanda yelini və ayaqları zədələnmiş heyvanlarla bir yerdə saxlandıqda aerogen yolla baş 

verə bilər. 

Epizootoloji prosesin baş vermə intensivliyi. Dabağın sporadik formada baş 

verməsi sistematik olaraq vaksinasiya aparılan ölkələr üçün xarakterikdir. Xəstəlik adətən 

epizootiya halında, bəzən isə panzootiya formasında yayılır. 

Dabağın mövsümiliyi və dövriliyi. Dabaq bütün fəsillərdə, əsasən yaz və payız 

aylarında baş verir. Azərbaycanda heyvandarlıq (xüsusən qoyunçuluq) köçəri xarakter 

daşıdığından, yaz və payız aylarında xəstəliyə yoluxma ehtimalı daha çox olur. Köçərilik və 

geniş miqrasiya ilə bağlı olaraq fərqli heyvanların bir-biri ilə kiçik bir ərazidə təması zamanı 

virusun heyvan orqanizmində bir neçə dəfə passaj edərək daha güclü klinik formada biruzə 

verməsi mümkündür. Endemik qeyri-sağlam regionlarda peyvəndləmə aparılmadıqda 

epizootiyalar hər 5-10 ildən bir təkrar oluna bilər. 

Dabağın baş verməsinə və yayılmasına səbəb olan amillər. Dabağın ötürülməsi 

mexanizmi və onun yaylma mənbəyinin fəallığı insanların təsərrüfat fəaliyyəti ilə sıx 

əlaqədardır. Donuz və camışların dabaq virusu ilə yoluxması, bəzən onların orqanizmində 

virusun miqdarının az olması ilə əlaqədar olaraq xəstəliyi yüngül formada keçirmələri və çox 

vaxt aftaların olmaması xəstəliyə həssas iri və xırdabuynuzlu heyvanlar üçün olduqca böyük 

təhlükə yarada bilər. Bəzən qoyunlarda da xəstəlik bədən hərarətinin yüksəlməsi ilə 

müşayiət olunur, aftalar olmur, lakin virusdaşıyıcılıq uzun müddət qalır. 

Xəstələnmə və ölüm halı. Xəstəlik baş verdikdə həssas populyasiyada yoluxma bəzi 

hallarda 100%-ə çata bilər. Ölüm halları xəstəliyin yüngül formasında 1-5%, iti gedişli 

formasında isə 20-80% intervalında ola bilir. Son zamanlar peyvəndləmənin çox aparılması 

ilə əlaqədar peyvənd olan heyvanlarda xəstəlik yüngül keçir və ölüm hallarına az rast gəlinir. 

Lakin buzov, quzu və çoşqa kimi körpə heyvanlarda tələfat kütləvi həddə çata bilər. Bəzi 

hallarda isə heyvanlarda ölüm halı dabaq xəstəliyi ilə paralel gedən ikincili infeksiyaların 

təsirindən baş verir. 

2.4. Xəstəliyin patogenezi 

Dabaq virusu orqanizmə respirator yolla, mədə-bağırsağın selikli qişası və dəri 

vasitəsilə daxil olur. Onun ilkin reproduksiyası burun boşluğunun selikli qişasında, baş və 

boyunun limfa düyünlərində, badamcıqlarda baş verir. Virusun daxil olduğu yerdə ilkin aftalar 

yaranır. Virus limfa vasitəsilə qana keçərək limfoid-makrofaqal sistemin orqanlarına daxil 

olur. Klinik olaraq bu fazada bədən temperaturu yüksəlir və qısa müddətdə dərinin tüklə 

örtülü olmayan yerlərində (burun aynası, burun dəlikləri, yelin, bəzən xaya torbası və buynuz 

dibinin dərisi), selikli qişalarda (ağız boşluğu, yem borusu, işkəmbə, balalıq yolunda, dırnaq 

arasında, dırnağın yumşaq hissəsində) ikincili və genişlənmiş formada aftalar əmələ gəlir. 

2.5. Xəstəliyin gedişi və kliniki əlamətləri 

Dabaq cütdırnaqlı heyvanların iti gedişli, kəskin kontagioz xəstəliyi olub, yüksək 

temperatur, ağızın selikli qişalarında, dırnaq və yelində aftaların əmələ gəlməsilə xarakterizə 

olunur (Şəkil 1). Dabaq infeksiyasının xarakterik cəhətlərindən biri onun gedişatının 

(inkubasiya, prodromal və kliniki dövrlərin) ardıcıllıqla bir-birini əvəz etməsi və sonda 

sağalma, yaxud da ölümlə nəticələnməsidir. 

Bütün heyvanlarda inkubasiya dövrü orta hesabla 2-7 gün, bəzi hallarda 12-14 gün və 

ya 14-21 gün, iribuynuzlu heyvanlarda orta hesabla 1-3 gün, nadir halda isə 21 gün çəkir. 

İribuynuzlu heyvanlarda dabaq iki formada keçir. Xəstəliyin iti gedişində heyvanlarda 

əvvəlcə iştah azalır, gövşəmə yavaşıyır, ağız suyunun ifrazı çoxalır. Sonra bədən 

temperaturu 40,5 – 41,50C-yə yüksəlir. Heyvanlar yem qəbul etmir, halsızlıq yaranır, nəbz və 

tənəffüs tezləşir, gövşəmə tam dayanır. Temperaturun qalxmasından 2-3 gün sonra ağız 

boşluğunun selikli qişasında, dildə, burun ətrafında aftalar yaranır. Aftalar 12-36 saatdan 

sonra partlayır, onun daxilində olan limfa ağız suyu ilə qarışır və ağızdan sallanmış selik 

vəziyyətində görünür. Partlamış aftaların yerində kənarları nahamar eroziyalar əmələ gəlir. 

Əksər hallarda aftaların yeri 6-8 gün ərzində sağalır. Mürəkkəbləşmə olduqda sağalma gec 

olur (Şəkil 2). 

Xəstəliyin iti gedişli forması çox hallarda buzovların ölümü ilə nəticələnir. Əvvəlcə 

tipik formada keçən əlamətlər görünsə də 7-10 gündən sonra heyvanların vəziyyəti pisləşir, 

temperaturun ikinci dəfə yüksəlməsi müşahidə olunur, zəiflik, nəbzin artması, əzələ titrəməsi 

və qıcolma baş verir. Heyvanlar ürəyin iflicindən tələf olur. 

Xəstə qoyunlarda ətrafların, yelinin və bəzən ağız boşluğunun zədələnməsi 

xarakterikdir. Ağız boşluğunda əmələ gəlmiş zədələrə qarşı qabaqlayıcı tədbirlər görülmədiyi 

təqdirdə stomatit və ya digər ikincili infeksiyalar yaranır ki, bu da xəstəliyin gedişatına öz 

mənfi təsirini göstərir. Xəstə heyvanlarda halsızlıq, yemdən imtina, axsaqlıq müşahidə 

olunur. Bədən temperaturu qısa müddətdə 41-42oC-dək yüksəlir. Xəstə qoyunlarda gövşəmə 

aktının dayanması da diqqəti cəlb edir. Quzularda xəstəlik qastroenterit və miokardit 

formasında özünü büruzə verir və kütləvi tələfata səbəb olur. Qoyunlarda əsas proses 

ayaqlarda gedir. Dırnaq dərisində, dırnaqarası yumşaqlıqlarda əvvəlcə qızartı, şişkinlik və 

ağrılı sahələr əmələ gəlir. Sonra həmin nahiyələrdə aftalar yaranır, aftalar partladıqdan sonra 

isə eroziya ocağı əmələ gəlir ki, bu da axsaqlıq ilə nəticələnir (Şəkil 3a və 3b). 

Dabaq virusuna yoluxmuş keçilərdə xəstəlik adətən ağız boşluğunun selik qişası, 

ətraflar və bəzən isə yelinin aftozlu zədələnməsi müşahidə olunur. Heyvanların ağzından zəif 

şəkildə selik axır. Xəstəliyin yüngül gedişi zamanı 10-14 gün ərzində xəstə heyvanlarda 

sağalma baş verir. Keçilərdə bəzən xəstəliyin iti gedişli formasına da rast gəlinir. 

Dabaqla xəstə donuzlarda ümumi halsızlıq, iştahın zəifləməsi, aftaların əmələ gəlməsi 

dövründə temperaturun 41-42oC-yə yüksəlməsi qeydə alınır. Daha sonra dırnaq, yelin və 

burun nahiyyəsində aftalar əmələ gəlir. Çoşqalar xəstəliyə daha çox həssas olduğundan, 

demək olar ki, tələfat 100%-ə çatır (Şəkil 1). 

 

Şəkil 1. Ağızın selikli qişalarında və dırnaqda aftaların baş verməsi 

Şəkil 2. İribuynuzlu heyvanlarda ağızın selikli qişalarında və dırnaqda aftalar və partlamış 
aftaların yerində kənarları nahamar eroziyalar əmələ gəlməsi 

 

Şəkil 3a. Xırdabuynuzlu heyvanlarda ağızın selikli qişalarında və dırnaqda aftalar və 
partlamış aftaların yerində kənarları nahamar eroziyalar əmələ gəlməsi 



11 

 
 

 

 

Şəkil 3b. Xırdabuynuzlu heyvanlarda ağızın selikli qişalarında və dırnaqda aftalar və 
partlamış aftaların yerində kənarları nahamar eroziyalar əmələ gəlməsi 

2.6. Xəstəlik zamanı heyvanlarda baş verən patoloji anatomik dəyişikliklər 

Xəstəlik zamanı heyvanlarda ağız boşluğunda, yelində və dırnaq nahiyyəsində 

ekzentema və aftaların yaranması, ürək kisəsində transudatın toplanması, körpələrdə ürək 

əzələsində zolaqlılıq hadisəsi (“pələng dərisi” sindromu), çoşqalarda ürək əzələsinin distrofiki 

kalsinozu kimi patoloji-anatomik dəyişiklər müşahidə olunur. Bəzən ağciyərin emfizeması, 

mədəaltı vəzi, baş və onurğa beyinin itihabı aşkar edilir. 

2.7. Xəstəliyin diaqnozu 

Xəstəliyin diaqnozu zamanı onun epizootoloji xüsusiyyətləri və kliniki əlamətləri nəzərə 

alınır və laboratoriya müayinələrindən istifadə edilir. 

Xəstəliyin laborator diaqnostikasının aparılması üçün ən azı 1 qram olmaq şərti ilə aftalı 

material iribuynuzlu heyvanlardan dilin üzərindəki tamlığı pozulmamış aftadan, donuzlarda 

burun və ya yelinin üzərindən, qoyun və keçilərdə üst çənənin dişsiz hissəsindən 

götürülməklə, xüsusi konservləşdirici materialda baytarlıq laboratoriyasına göndərilir. 

Konservsləşdirici vasitə kimi bərabər miqdarda götürülmüş kimyəvi təmiz qliserin və 

fosfat-bufer məhlulundan istifadə edilir. Laboratoriyaya daxil olmuş patoloji nümunəni 

müayinə etmək məqsədilə müxtəlif metodlar istifadə edilir (Elisa, RT- PZR, CF, VN və s.). 

2.8. Xəstəliyin təfriqi diaqnozu 

Xəstəliyə diaqnoz yekun olaraq 3 gün müddətində qoyulur. Xəstəlik vezukulyar 

stamotit, çiçək, nekrobakterioz, viruslu diareya, yaman kataral isitmə və taun xəstəliyindən 

təfriq edilməlidir. 

Nekrobakterioz bakterioloji müayinənin köməyi ilə mikrobun təyin edilməsi və ya 

ayrılması əsasında differensiasiya olunur. Nekrobakterioz zamanı ağız boşluğunda aftalar 

formalaşmır (aftalı zədələnmə), yalnız toxumanın nekrozlaşması qeydə alınır. 

Kontagioz ektima zamanı xəstəliyin inkubasiya dövrü 8-10 gün, dabaq xəstəliyi zamanı 

isə bu dövr 2-6 gündür. Ektima zamanı (pustulyozlu stomatit) ilkin olaraq ağız boşluğunun 

selikli qişasında qırmızı ləkələr, sonra suluq və eroziya ocaqları, dodağın, baş və ətrafların 

dərisində vezikulalı-pustulyozlu dəyişiklər, nekroz ocaqları, yaralar qeydə alınır. 

Çiçək xəstəliyi zamanı pustulyozlu səpkilərin formalaşması mərhələləri xarakterik 

olaraq rozeola, papula, vezikula, pustula və qartmaqlama ilə özünü büruzə verir. 

Mikotik dermatitlər şüalı göbələklər tərəfindən törədilir. Patologiyaya uğramış 

toxumadan hazırlanmış yaxmanın Romanovski-Gimza üsulu ilə boyanması və 

mikroskopiyası zamanı hiflər və miselilər tünd göy rəngdə aydın nəzərə çarpır. 

2.9. Xəstəliyin profilaktikası 

Respublika ərazisində dabaq xəstəliyi əleyhinə mübarizənin əsasını digər qabaqlayıcı 

tədbirlərlə yanaşı epizootik vəziyyətdən aslı olaraq, xəstəliyə həsaass olan çütdırnaqlı 

heyvanların müvafiq ştammlara malik vaksinlə peyvəndlənməsi tədbirinin aparılması təşkil 

edir. Xəstəliyə qarşı peyvəndləmə və epizootoloji monitorinqlər Azərbaycan Respublikasının 

Qida Təhlükəsizliyi Agentliyi tərəfindən hər il təsdiqlənən növbəti il üçün nəzərdə tutulmuş 

“Epizootiya əleyhinə profilaktik və diaqnostik Tədbirlər Planı”na uyğun olaraq Kənd 

Təsərrüfatı Nazirliyinin yanında Aqrar Xidmətlər Agentliyi tərəfindən həyata keçirilir. Vaksin 

və diaqnostik vasitələrin satınalınması Kənd Təsərrüfatı Nazirliyinin aidiyyəti qurumları 

tərəfindən icra olunur. Plana görə ölkədə iribuynuzlu heyvanlar ildə iki dəfə, xırda buynuzlu 

heyvanlar isə əsasən ildə bir dəfə peyvənd olunur. Lakin yoluxma riski meydana gəldikdə 

seçilmiş ərazilər üzrə ildə iki dəfə peyvəndləmə həyata keçirilir. Vaksinlərin satınalınmasına 

dair texniki spesifikasiyanın tərtibatında ötən illərdə toplanmış təcrübə, habelə ÜHST və 

FAO-nun dövri məlumatları nəzərə alınır. 

2023-cü ildə regionda SAT-2 ştammına yoluxma riski yarandığı üçün sözügedən 

ştamm üzrə vaksin ehtiyatı yaradılmış və sonrakı illərdə risk zonalarında (xüsusən, qonşu 

ölkələrlə sərhəd rayonlarda) peyvəndləmənin aparılması üçün nəzərdə tutulmuşdur. 

2.10. Xəstəliyə qarşı mübarizə tədbirləri 

Dabaq baş verdiyi halda epizootik vəziyyət, coğrafi şərait, ölkənin sosial-mədəni inkişaf 

səviyyəsi və s. göstəricilər nəzərə alınır. Bu tədbirlər hesaba alınmaqla müxtəlif ölkələrdə 

mübarizənin aparılmasını 4 istiqamətə ayırmaq olar: 

- Dabaqla radikal mübarizə üsulu ilə (“stamping out”) bütün xəstə, xəstəliyə şübhəli və 

yoluxmasına şübhə yaranan həssas heyvanlar təcili olaraq kəsilir və peyvəndlənmə 

aparılmır. Bu üsul inkişaf etmiş ölkələrdə xəstəlik ilk dəfə baş verdikdə tətbiq edilir və bu 

üsulla dabağı ilkin ocaqda tam ləğv etmək mümkün olur. 

- Həssas heyvanların profilaktik peyvəndlənməsi həyata keçirilmir. Xəstəlik baş verən 

ocaqda olan həssas heyvanlar məhv edilir və ya kəsilir, ocaq ətrafı ərazidə peyvəndləmə 

aparılır. 

- Təhlükəli zonalarda həssas heyvanlar profilaktik olaraq peyvənd olunur. Dabaq baş 

verdikdə xəstə heyvanlar kəsilir (məhv edilir), infeksiya ocağı ətrafında dairəvi peyvəndləmə 

aparılır. 

- Dabaqla kompleks mübarizə tədbirləri çərçivəsində xəstə və xəstəliyə şübhəli 

heyvanlar kəsilir (öldürülür), eyni zamanda bütün sağlam həssas heyvanlar aktiv 

peyvəndləməyə cəlb olunur və sanitar-karantin tədbirlər aparılır. Qeyri sağlam əraziyə 

karantin qoyulur və təhlükəli zonada bütün heyvanlar peyvəndləməyə cəlb olunur. Bu üsul 

epizootik zəncirin bütün proseslərini əhatə etdiyi üçün daha səmərəli hesab olunur. 

3. Dabağa görə beynəlxalq epizootoloji vəziyyətin təhlili 

3.1. Proqressiv Nəzarət Yolu (Progressiv Control Pathway - PCP) 

Dünyada dabaq xəstəliyinə qarşı mübarizəyə və xəstəliyin aradan qaldırılmasına 

yönəlmiş vahid beynəlxalq platforma müəyyən edilmişdir. 
 

 
Şəkil 4. Proqressiv Nəzarət Yolu (PCP) yol xəritəsinin mərhələləri 

 
Strateji yol xəritəsi kimi qəbul edilən “Qabaqcıl Dabaq Xəstəliyinə Nəzarət Yolu” 

konsepsiyası və meyarları FAO-nun Qərbi Avrasiyadakı (EUFMD və GTFS / ITA / 907 / ITA 

Komissiyası) layihələri vasitəsi ilə xəstəlikdən azad olmayan ölkələrdə dabaq xəstəliklərinin 

izləmə və nəzarət səviyyəsinə gətirilməsi məqsədi ilə hazırlanmışdır. Bu konsepsiyanın əsas 

komponentləri dabaq xəstəliyinə nəzarət etmək üçün beş səviyyəli fəaliyyətdən ibarətdir ki, 

bu da ölkələrdə xəstəliyə nəzarətin tədricən artırılmasına kömək edir. 

"Dabaq xəstəliyi üzrə yol xəritəsi" konsepsiyasına uyğun olaraq Qafqaz ölkələrinin 

statusu 2008-ci ildə Şirazda (İran) Qərbi Avrasiya “Yol Xəritəsinin” iclasında və daha sonra 

İstanbuldakı (2009, 2010, 2011, 2012), Bakıda (2013, 2023), Astanada (2014) və Almatıda 

(2015) qiymətləndirilmişdir. 

Dabaq xəstəliyinə nəzarətin gücləndirilməsi məqsədilə qəbul edilmiş Proqressiv 

Nəzarət Yolu (PCP) qlobal və strateji əhəmiyyətə malikdir (Şəkil 4). Azərbaycan hal-hazırda 

PCP üzrə 2-ci mərhələdədir (Əlavə 1). Dabaq xəstəliyinə nəzarət üzrə hazırlanmış Risk 

Əsaslı Strategiya Planı xəstəliyin risk qiymətləndirilməsi, peyvəndləmənin həyata keçirilməsi 

və seromonitorinq nəticələrinə əsaslanır. Dabaq xəstəliyi üzrə müəyyən edilən əsas risklər 

heyvanların ölkə daxilində, eyni zamanda ölkələrarası nəqli ilə əlaqələndirilir. Bununla 

yanaşı, heyvanların identifikasiyasının və xəstəliklərin izlənilmə sisteminin tamamlanmaması 

dabaq xəstəliyinin yayılma riskini daha da artırır. 

Dabaq virusunun 7 serotipi - “O”, “A”, “Asiya-1”, “SAT-1”, “SAT-2”, “SAT-3”, “C” və 

onların çoxlu sayda seroloji variantları məlumdur. Xəstəliyin bir serotipinə yoluxmuş heyvan 

başqa bir serotipə də yoluxa bilər. Dabaq bir çox Afrika, Orta Şərq və Asiya ölkələrində 

endemikdir. Xəstəliyin mövcud 7 serotipindən altısı Afrikada (O, A, C, SAT-1, SAT-2, SAT-3), 

dördü Asiyada (O, A, C, Asiya-1), üçü isə Cənubi Amerikada ( O, A, C) qeydə alınmışdır. 

Qlobal miqyasda yayılan dabaq xəstəliyi törədicisinin 70%-ə qədəri “O” serotipinə 

mənsubdur. Avropa, Şimali və Mərkəzi Amerika, Yeni Zelandiya, Qrenlandiya, İslandiya, 

Asiya-Sakit Okean və Karib dənizi ölkələri ÜHST tərəfindən dabaq xəstəliyindən rəsmi 

olaraq azad (peyvəndsiz) elan edilmişdir (Cədvəl 1). 

 

Ölkə üzrə peyvənd tətbiq olunmadan dabaq xəstəliyindən azad 
dövlətlərin siyahısı 

1 2 3 4 

ABŞ Estoniya Kosta Rika Polşa 

Albaniya Esvatini Kuba Portuqaliya 

Almaniya Filippin Qayana Rumıniya 

Avstraliya Finlandiya Qvatemala San Marino 

Avstriya Fransa Latviya Serbiya 

Belarusiya Haiti Lesoto Sinqapur 

Belçika Hollandiya Litva Slovakiya 

Beliz Honduras Lüksemburq Sloveniya 

Bolqarıstan Xorvatiya Macarıstan Surinam 

Bosniya və Herseqovina İrlandiya Madaqaskar 
Şimali 
Makedoniya 

Böyük Britaniya İslandiya Malta Ukrayna 

Bruney İspaniya Meksika Vanuatu 

Çexiya İsveç Monteneqro Yaponiya 

Çili İsveçrə Nikaraqua Yeni Kaledoniya 

Danimarka İtaliya Norveç Yeni Zelandiya 

Dominik Kanada Panama Yunanıstan 

El Salvador Kipr Peru  

Ölkə üzrə peyvənd tətbiq olunmaqla dabaq xəstəliyindən azad 
dövlətlərin siyahısı 

Paraguay  Uruguay 

Zona üzrə peyvənd tətbiq olunmadan dabaq xəstəliyindən azad 
dövlətlərin siyahısı 

Argentina Braziliya Kolumbiya Namibiya 

Boliviya Çin Taybeyi Malayziya Rusiya 

Botsvana Ekvador Moldova  

Cədvəl 1. Dabaq xəstəliyindən azad statusa malik ölkələr 
 

 
ÜHST və FAO-nun materiallarının təhlili göstərir ki, son illərdə görülən tədbirlərə 

baxmayaraq, dünyada dabaq xəstəliyi üzrə epizootik vəziyyət kifayət qədər gərgin olaraq 

qalır. Dabaq virusunun sirkulyasiya edən ştammlarının genetik əlaqəsi əsasında qurulan 

FAO və ÜHST-ın müasir təsnifatına əsasən dünyanın dabaq üzrə qeyri-sağlam əraziləri 7 

regional zonaya (bölgəyə) bölünür: Şərqi Asiya ölkələri (zona/bölgə 1), Cənubi Asiya ölkələri 

(zona/bölgə 2), Yaxın Şərq və Mərkəzi Asiya ölkələri (zona/bölgə 3), Afrika ölkələri (4-6 

zona/bölgələr, Cənubi Amerika ölkələri (zona/bölgə 7) (Xəritə 1). 

Xəritə 1. Dabaq xəstəliyinin fərqli serotiplərinin ölkələr üzrə yayılması 

 
Xəstəlik ciddi iqtisadi itkilərə (heyvanlar arasında ət və süd məhsuldarlığının 

azalması, böyümənin ləngiməsi, ölüm və s.) səbəb olmaqla yanaşı, beynəlxalq ticari və 

ölkələrarası turizmdə məhdudiyyətlərin tətbiq olunması ilə nəticələnir. Belə ki, dabaq 

epizootiyası baş verdiyi halda heyvan mənşəli məhsulların ölkələrarası ixracı 

məhdudlaşdırılmaqla ölkə xəstəlikdən azad olduqdan sonra bu əlaqələrin bərpası üçün 

uzun müddət tələb olunur. Dabaq xəstəliyinin serotiplərə görə ölkələr üzrə yayılması 

Cədvəl 2-də öz əksini tapmışdır. 
 

 
Ölkənin adı 

 
Xəstəliyin serotipi 

Yoluxmuş heyvanın 

növü 

Yoluxmuş 

heyvanların sayı 

(baş) 

1 2 3 4 

Benin Müəyyən olunmayıb İBH/XBH 10.696 

BƏƏ O İBH/XBH/ceyran/maral 671 

Botsvana SAT 2 İBH 240 

Butan O İBH 6 

Cənubi Afrika 
Respublikası 

SAT 2, SAT 3 və 
digərləri 

İBH/XBH/Vəhşi Afrika 
camışı 

8411 

Çin O İBH/Donuz 36 

Efiopiya A, O, SAT 1, SAT 2 İBH 6.100 

Əfqanıstan A, O, Asia 1 İBH/XBH 158 

Əlcəzair O İBH/XBH 112 

Fələstin O İBH/XBH 151 

Hindistan O və digərləri İBH 338 

İndoneziya O İBH/XBH/Donuz 67150 

İordaniya O, SAT 2 İBH 11495 

İraq O, SAT 2 İBH/XBH 29780 

İsrail O İBH/XBH 4901 

Kamboca O və digərləri İBH 1227 

Komorlar SAT 1 İBH 63 

1 2 3 4 

Kenya 
O, SAT 1, SAT 2 və 
digərləri 

İBH 70 

Konqo A, O, SAT 1, SAT 2 İBH 215 

Koreya O İBH 33 

Liviya O İBH/XBH 1126 

Malavi O və digərləri İBH 1056 

Malayziya A, O və digərləri İBH/XBH/Donuz 212 

Misir A,O və digərləri İBH 149 

Monqolustan O XBH 55 

Mozambik O, və digərləri İBH 1167 

Namibiya O, SAT 1, SAT 2 İBH 3251 

Nepal A, O, Asia 1 İBH/XBH/Donuz 252415 

Niger O İBH 1739 

Nigeriya O və digərləri İBH/XBH 14278 

Pakistan O İBH 352 

Qazaxıstan O İBH 2 

Ruanda Müəyyən olunmayıb İBH 197 

Səudiyyə 
Ərəbistan 

A İBH/XBH 662 

Somali Müəyyən olunmayıb İBH 2 

Şri-Lanka O İBH/XBH 2608 

Sudan Müəyyən olunmayıb İBH 408 

Tailand A, O və digərləri İBH 504 

Tunis O İBH/XBH 484 

Türkiyə O, SAT 2 və digərləri İBH/XBH 4312 

Uqanda O, C və digərləri İBH 158 

Vyetnam O və digərləri İBH 1288 

Zambia 
A, O, SAT 1, SAT 2, 
SAT 3 

İBH 22 

Zimbabve SAT 2 və digərləri İBH 918 

Cədvəl 2. Ümumdünya Heyvan Sağlamlığı Təşkilatının WAHIS sistemində 2022- 

2023-cü illər ərzində dabaq xəstəliyinin qeydə alındığı ölkələr barədə məlumat 

 

 
3.2. Azərbaycan Respublikasında dabaq xəstəliyinin yayılması 

Azərbaycan Respublikası ərazisində dabaq xəstəliyi sonuncu dəfə 2001-ci ildə 

qeydə alınmışdır. Son 23 il ərzində həyata keçirilən seroloji monitorinqlər zamanı 

heyvanlar arasında xəstəliyin kliniki təzahürləri qeydə alınmamışdır. Buna baxmayaraq, 

virusun coğrafi iqlim xüsusiyyətlərinə görə Azərbaycanda sirkulyasiya riski də mövcuddur. 

Belə ki, 1957-ci ildən indiki dövrə qədər (1957-ci ilə qədər xəstəliyin statistikası 

aparılmamışdır) ölkədə virusun 4 serotipi - “O” , “A” (A-7 və A-22 seroloji variantları), 

“SAT-1” və “Asiya-1” serotipləri qeydə alınmışdır (Cədvəl 3). Dabaq xəstəliyinin “SAT-1” 

serotipi 1961-1962-ci ilərdə rast gəlinmiş, sonrakı dövrlərdə aşkar edilməmişdir. “Asiya-1” 

serotipi isə ilk dəfə 1974-cü ildə qeydə alınmış, 1983-cü ildə yüksək yoluxma riski 

müşahidə olunmuş, sonuncu dəfə 2001-ci ildə bu serotip tərəfindən respublikada 

epizootiya qeydə alınmışdır. 

Cədvəl 3.1961-2001-ci illərdə Azərbaycanda dabaq virusunun serotiplər üzrə paylanması 

Xəstəlik respublika ərazisinin üç sərhəd bölgəsində yerləşən 4 məntəqədə qeydə 

alınmışdır ki, orada 75 baş qaramal yoluxmuşdur. Odur ki, Azərbaycan üçün törədicinin 

“C” serotipləri ekzotik, “A”, “O”, “Asiya-1” serotipləri isə endemik serotiplər kimi 

qiymətləndirilir (Xəritə 2). 
 

Xəritə 2. 1957-2001-ci illərdə inzibati rayonlar üzrə dabaq xəstəliyinin yayılması 

Xəstəlik baş 

verdiyi illər 

Serotiplər və seroloji 

variantların adları 
Xəstəliyin baş verdiyi ərazi 

1961 SAT-1 Cəllabad rayonu 

1965 Tip-A-100 «Аİ»- 94 Zəngilan rayonu 

1966 Tip «О»-19 Qəbələ rayonu 

1967 Tip «Аİ»- 36, «О»- 4 Cəbrayıl rayonu 

1968 Aİ-57,O-8 Füzuli rayonu 

1973 «О194»-51, «А22»-27 Qax rayonu 

1974 «О194»-14, «А22»-9 Zaqatala rayonu 

 
1977 

 
«О194»-1 

İsmayıllı, Laçın, Şəmkir, Ağcabədi, 

İmişli, Füzuli və Sabirabad 

rayonları 

1979 «О194»-1 
Cəbrayıl, Qəbələ, Qubadlı və 

Şəmkir rayonları 

1980 «О194»-3 Ərazi qeydə alınmayıb 

1981 «О194»-1 Qazax rayonu 

1982 «О194»-3 Zaqatala rayonu 

 
1983 

 
«О194»- 48, «А48»-53 

Abşeron, Ağcabədi, Ağdam, Ağsu, 

Beyləqan, Bərdə,İmişli, Sabirabad, 

Tərtər və Ucar rayonları 

1993, 1994, 

1995, 1996 
«О194»-1 Qusar və Şəki rayonları 

2001 «Аsiyа» 13 Qax rayonu 

Respublikada xəstəliyə qarşı sistemli diaqnostika və müşahidə tədbirləri həyata 

keçirilir və son dövrlərdə bu sahədə irəliləyişə nail olunmuşdur. Xüsusi təhlükəli xəstəliklər 

üzrə böhran vəziyyətinin idarə olunması üçün ixtisaslaşmış əməliyyat qruplarının 

assosiativ-simulyasiya təlimi 2022-ci ilin 16-17 noyabr tarixlərində təşkil edilmişdir. Təlim 

dabaq və digər yüksək kontagioz xəstəliklər baş verdiyi halda ölkədə böhran vəziyyətinin 

idarə olunması, səyyar laboratoriya diaqnostikasının aparılması, eləcə də bu sahədə 

fəaliyyət göstərən kadrların peşəkarlığının artırılması və ölkənin böhran vəziyyətinə 

hazırlıq səviyyəsinin yüksəldilməsi məqsədilə təşkil edilmişdir. Tədbirdə aidiyyəti 

qurumların mütəxəssisləri və əməkdaşları iştirak etmiş, xəstəliyin aradan qaldırılmasına 

dair bütün əlaqəli qurumlara aid fəaliyyətlər sınaqdan keçirilmişdir. 

Ölkə ərazisinin dabaq xəstəliyindən qorunması, həmçinin xəstəlik ocaqlarının ləğvi 

dövlətin təhlükəsizlik sisteminin tərkib hissəsi olmaqla, hüquqi, təşkilati, iqtisadi və 

epizootiya əleyhinə, baytarlıq-sanitariya və digər tədbirlər kompleksinin həyata keçirilməsi 

ilə səciyyələnir. Təlimat ölkə miqyasında qeyd edilən təhlükəli infeksiyaya qarşı ümumi 

strategiyanın tətbiqi və xəstəliyin ləğv edilməsi üzrə əlaqədar qurumlar tərəfindən birgə 

yerinə yetirilməli olan mübarizə tədbirlərini əhatə edir. 

Azərbaycan Respublikası Prezidentinin 2017-ci il 13 noyabr tarixli 1681 nömrəli 

Fərmanı ilə təsdiq edilmiş “Azərbaycan Respublikasının Qida Təhlükəsizliyi Agentliyi 

haqqında Əsasnamə”yə əsasən, əhalini insan və heyvanlar üçün ümumi olan 

xəstəliklərdən qorumaq və Azərbaycan Respublikasının ərazisini xarici ölkələrdən keçə 

biləcək yoluxucu xəstəliklərdən qorumaq üçün tədbirlər görmək Azərbaycan 

Respublikasının Qida Təhlükəsizliyi Agentliyinin vəzifələrinə aid edilmişdir. Odur ki, 

heyvan mənşəli qida məhsullarının qida təhlükəsizliyi tələbləri çərçivəsində istehsalına 

nail olunması məqsədilə xüsusi təhlükəli zoonoz xəstəliklərə görə heyvan sağlamlığının 

təmin olunması istiqamətində tədbirlər həyata keçirilir. 

Dabaq xəstəliyinin qarşısını almaq üçün sağlam heyvanlar dövri peyvəndlənməyə 

cəlb edilir, xəstəliyin ölkədə yayılmasını düzgün qiymətləndirmək üçün mütəmadi olaraq 

epizootoloji (seroloji) monitorinqlər aparılır. Xəstəliyin yayılmasının qarşısını almaq üçün 

təsərrüfatlarda zəruri baytarlıq-sanitariya tədbirləri aparılır və təsərrüfata yeni gətirilən 

heyvanlar müvafiq müddətdə karantində saxlanılır. Heyvanlarda dabaq xəstəliyinə qarşı 

mübarizə üçün mono- və polivalent vaksinlərlə peyvəndləmə aparılır. 

Dabaq xəstəliyinə qarşı mübarizə üzrə milli strategiya xəstəlik riskinin 

qiymətləndirilməsi, peyvəndləmə və seromonitorinqin nəticələrinə əsaslanır. Dabaq 

xəstəliyi üçün müəyyən edilmiş əsas risklər heyvanların ölkə daxilində, eləcə də 

ölkələrarası daşınması ilə bağlıdır. Qeyd edək ki, qonşu dövlətlərlə (Rusiya, İran, 

Ermənistan, Gürcüstan və Türkiyə) həmsərhəd olan rayonlar, heyvan bazarları və 

heyvanların mövsümi miqrasiya yolları ölkəmizdə yüksək riskli ərazilər kimi müəyyən 

edilir. 

3.3. Dabaq xəstəliyi üzrə risklərin idarə edilməsi təlimatının həyata 
keçirilməsi üçün tətbiq edilən qanunvericilik aktları və beynəlxalq sənədlər 

Dabaq xəstəliyinə aid Azərbaycan Respublikasının əsas qanunvericilik aktları və AQTA 

tərəfindən qəbul edilmiş sənədlər aşağıdakılardır: 

- “Baytarlıq haqqında” Azərbaycan Respublikasının 2005-ci il 31 May tarixli 922IIQ 

nömrəli Qanunu; 

- Azərbaycan Respublikası Nazirlər Kabinetinin 2006-cı il 7 mart tarixli 65 nömrəli 

Qərarı ilə təsdiq edilmiş “Baytarlıq sahəsində profilaktikası, diaqnostikası və ləğvi dövlət 

büdcəsindən maliyyələşdirilən heyvanların xüsusi təhlükəli xəstəliklərinin siyahısı”; 

- Azərbaycan Respublikası Nazirlər Kabinetinin 2007-ci il 23 yanvar tarixli 11 nömrəli 

Qərarı ilə təsdiq edilmiş “Başqa ölkələrdən gətirilən heyvanların sağlamlığını 

müəyyənləşdirmək üçün onların təcrid olunmuş halda saxlanılması qaydası və müddəti”; 

- Azərbaycan Respublikası Nazirlər Kabinetinin 2006-cı il 19 oktyabr tarixli 228 nömrəli 

Qərarı ilə təsdiq edilmiş “Karantin və məhdudiyyət tədbirləri tətbiq edilən yoluxucu heyvan 

xəstəliklərinin siyahısı”; 

- Azərbaycan Respublikası Nazirlər Kabinetinin 2006-cı il 7 iyul tarixli 167 nömrəli 

Qərarı ilə təsdiq edilmiş "Heyvanların və əhalinin sağlamlığı üçün təhlükə törədən xüsusi 

təhlükəli xəstəliklərin sıyahısı” ; 

- Azərbaycan Respublikası Nazirlər Kabinetinin 2023-cü il 18 aprel tarixli 120 nömrəli 

Qərarı ilə təsdiq edilmiş “Karantin rejiminin tətbiqi və ya zərərli orqanizmlərin ləğvi, xüsusi 

təhlükəli heyvan xəstəliklərinin profilaktikası, diaqnostikası, müalicəsi və ləğvi zamanı hüquqi 

və fiziki şəxslərə dəymiş maddi ziyanın əvəzinin ödənilməsi Qaydaları”; 

- Azərbaycan Respublikası Nazirlər Kabinetinin 2023-cü il 18 aprel tarixli 120 nömrəli 

Qərarı ilə təsdiq edilmiş “Karantin rejiminin tətbiqi və ya zərərli orqanizmlərin ləğvi, xüsusi 

təhlükəli heyvan xəstəliklərinin profilaktikası, diaqnostikası, müalicəsi və ləğvi zamanı hüquqi 

və fiziki şəxslərə dəymiş maddi ziyanın əvəzinin ödənilməsi Qaydaları”na 1 nömrəli Əlavə 

“Maddi ziyanın əvəzinin ödənilməsi nəzərdə tutulan heyvanların və əhalinin sağlamlığı üçün 

xüsusi təhlükəli və karantin xəstəliklərinin siyahısı”; 

- Azərbaycan Respublikası Nazirlər Kabinetinin 2007-ci il 5 oktyabr tarixli 156 nömrəli 

Qərarı ilə təsdiq edilmiş “Xəstəliklə yoluxma zonasında təcrid rejiminin saxlanılması 

məqsədilə birgə karantin polis və baytarlıq nəzarəti postlarının sayı və yerləşdirilməsi 

Qaydaları”; 

- Azərbaycan Respublikası Nazirlər Kabinetinin 2007-ci il 5 oktyabr tarixli 156 nömrəli 

Qərarı ilə təsdiq edilmiş “Heyvanların və əhalinin sağlamlığı üçün təhlükəli olan xəstəliklərə 

tutulmuş heyvanların, onlardan alınan məhsulların və xammalın təhlükəlilik dərəcəsindən 

asılı olaraq götürülməsi, məhv edilməsi və ya götürülmədən məcburi zərərsizləşdirilməsi, 

emalı və ya təkrar emalı Qaydaları”; 

- Azərbaycan Respublikası Nazirlər Kabinetinin 2020-ci il 3 sentyabr tarixli 321 nömrəli 

Qərarı ilə təsdiq edilmiş "Xüsusi təhlükəli heyvan xəstəliklərinin profilaktikası, diaqnostikası, 

müalicəsi və ləğvi məqsədilə dövlət büdcəsindən maliyyələşdirilən, dövlət sifarişi ilə 

göstəriləcək baytarlıq xidmətlərinin siyahısı”; 

- Azərbaycan Respublikası Nazirlər Kabinetinin 1992-ci il 16 oktyabr tarixli 560 nömrəli 

Qərarı ilə təsdiq edilmiş "Azərbaycan Respublikasının dövlət sərhədində profilaktik zolaq və 

baytar-sanitar rejiminə dair Qaydalar; 

- Azərbaycan Respublikası Nazirlər Kabinetinin 1993-cu il 9 mart tarixli 140 nömrəli 

Qararı ilə təsdiq edilmiş “Azərbaycan Respublikası ərazisinin sanitar mühafizəsi Qaydaları"; 

- “Epizootiya əleyhinə profilaktik və diaqnostik Tədbirlər Planı” - illik dövr üzrə. 

- Ümumdünya Heyvan Sağlamlığı Təşkilatının tərəfindən hazırlanmış „Quruda yaşayan 

heyvanların sağlamlıq Məcəlləsi”; 

- Ümumdünya Heyvan Sağlamlığı Təşkilatı tərəfindən hazırlanmış „Quruda yaşayan 

heyvanlar üçün diaqnostik testlər və vaksinlər üzrə Təlimatlar”. 

4. Dabaq xəstəliyinin aşkar edilməsi və məlumatlandırma üzrə əlaqəli 
fəaliyyətlərin təşkili 

Dabaq xəstəliyinin baş verməsinə səbəb olan təhlükə mənbələrində və digər ərazilərdə 

xəstəlik haqqında müəyyən edilmiş ilkin məlumatların verilməsi 1 nömrəli sxemdə göstərildiyi 

formada müəyyən edilmişdir. 
 

 
 

 
Sxem 1. Dabaq xəstəliyinin aşkarlanması üzrə əlaqəli fəaliyyət sxemi 

 

 
4.1. Dabaq xəstəliyinə görə epizootoloji risk daşıyan malları ölkəyə idxal edən 

subyektlər tərəfindən görülən tədbirlər 

Dabaq xəstəliyinin yayılmasında daşınan iri və xırdabuynuzlu həssas heyvanlar, 

genetik materiallar (sperma, embrion və s) rol oynayır. Xəstəlik baş vermiş ərazidən çıxan və 

ya bu ərazidən keçən nəqliyyat vasitələri də virusun yayılmasında rol oynayır. Bu yüklərin 

idxal və ixracının həyata keçirilməsində ÜHST-nin “Quruda yaşayan heyvanların sağlamlıq 

Məcəlləsi”nin 14.7-ci fəslinin tələbləri nəzərə alınmalıdır. “Baytarlıq haqqında” Azərbaycan 

Respublikası Qanunun 14-cü maddəsinə uyğun olaraq dabaq xəstəliyinə risk daşıyan 

malların idxalına görə ixracatçı ölkənin epizootik vəziyyəti, habelə heyvan xəstəlikləri 

törədicilərinin yayılmasını istisna edən baytarlıq (baytarlıq-sanitariya) qaydaları barədə 

Azərbaycan Respublikasının Qida Təhlükəsizliyi Agentliyi tərəfindən əvvəlcədən məlumatlar 

almaqla həyata keçirilir. Qeyd edilən tələblərin yerinə yetirilməsi üçün aidiyyəti subyektlər: 

- İdxalı planlaşdırılan mallar və onların mənşə ölkələri barədə əvvəlcədən 

Avtomatlaşdırılmış Qida Təhlükəsizliyi İnformasiya Sistemi üzərindən AQTA-nın ərazi üzrə 

regional bölməsinə müraciət edərək ilkin məlumatları təqdim edir; 

- AQTA-nın müvafiq razılığından sonra malların idxalını həyata keçirir və aidiyyəti qida 

təhlükəsizliyi nəzarətinin həyata keçirilməsinə köməklik göstərir; 

- İdxaldan sonra heyvanların karantinə yerləşdirilməsini və karantin dövründə 

heyvanlara baytarlıq nəzarətinin həyata keçirilməsinə şərait yaradır. 

4.2. Dabaq xəstəliyinə dair şübhəli hallar olduqda yayılmasının qarşısını almaq 

məqsədilə görülən tədbirlər 

4.2.1 Ailə-kəndli və fermer təsərrüfatları 

Dabaq xəstəliyinə şübhəli hallar, həmçinin yaşayış məntəqələrinə, fərdi təsərrüfatlara 

yaxın yerlərdə heyvanlarda xəstəlik halı və ya ölüm baş verərsə, qeyd olunan təsərrüfatların 

sahibləri tərəfindən: 

- məsələ ilə əlaqədar dərhal yaşayış məntəqəsinə xidmət edən baytarlıq mütəxəssisinə, 

AQTA-nın regional bölməsinə və AXA-nın Heyvan Sağlamlığı və Baytarlıq Xidmətləri 

Mərkəzinin aidiyyəti yerli qurumlarına və yerli icra hakimiyyəti orqanlarına məlumat 

verilməlidir; 

- təsərrüfatın işçiləri və baytarlıq mütəxəssisləri istisna olmaqla, kənar şəxslərin və 

nəqliyyat vasitələrinin təsərrüfata və ya həyətə daxil olmasının qarşısı alınmalıdır; 

- xəstəliyə şübhəli hal aşkar edilən yerdən digər təsərrüfat və ya həyətlərə heyvan 

hərəkətlərinin və ya məhsulların daşınması dayandırılmalıdır; 

- heyvanlar təcrid edilməli, onların sərbəst gəzintisinə, qruplaşdırılmasına və ya başqa 

təsərrüfatlara köçürülməsinə yol verilməməlidir; 

- təsərrüfatdan bütün növ heyvanların, heyvan mənşəli məhsullarının, yemlərin, peyinin, 

xəstəliyə şübhəli heyvanlarla təmasda olmuş inventarların və digər əşyaların çıxarılmasına 

yol verilməməlidir; 

- zərurət yarandığı halda təsərrüfat ərazisində və ya bilavasitə onun yaxınlığında 

yerləşən sahədə heyvan cəsədlərinin müvafiq qaydada zərərsizləşdirilməsi təmin edilməlidir. 

4.2.2. Kommersiya tipli heyvandarlıq müəssisələri 

Dabaq xəstəliyinə dair şübhəli hallarda müəssisənin rəhbəri və baytarlıq mütəxəssisləri 

tərəfindən: 

- təcili AQTA-nın regional bölməsinə və AXA-nın Heyvan Sağlamlığı və Baytarlıq 

Xidmətləri Mərkəzinin aidiyyəti yerli qurumlarına və yerli icra hakimiyyəti orqanlarına 

məlumat verilməlidir; 

- kənar şəxslərin və nəqliyyat vasitələrinin müəssisəyə daxil olmasının qarşısı alınmalı, 

təsərrüfata xidmət edən əməkdaşlar, baytarlıq tədbirinin həyata keçirilməsinə cəlb edilmiş 

işçi və baytarlıq mütəxəssisləri istisna olmaqla digər şəxslərin əraziyə daxil olmasına yol 

verilməməlidir; 

- xəstəliyə şübhəli heyvanlara xidmət edən işçilərin müəssisədaxili hərəkətlərinə, digər 

heyvanlar və onlara qulluq edən şəxslərlə təmasına məhdudiyyət qoyulmalıdır; 

- ehtimal olunan ocaqdan xəstəlik törədicisinin ətrafa yayılmasının qarşısının 

alınmasına yönəldilmiş tələblər (geyim və ayaqqabıların dəyişdirilməsi, təsərrüfatların 



22 

 
 

 

girişində dezobaryerlərin quraşdırılması, işçi geyimində iş yerinin tərk edilməməsi, nəqliyyat 

vasitələrinin dezinfeksiyası və s.) yerinə yetirilməlidir; 

- təsərrüfatda xəstə heyvanların müvafiq qaydada məhv edilməsi və virusun 

yayılmasına səbəb ola biləcək tullantıların toplanması və zərərsizləşdirilməsi təşkil 

edilməlidir; 

- müəssisə ərazisində heyvan cəsədlərinin müvafiq qaydada zərərsizləşdirməsi 

məqsədilə mühafizə olunan sahə ayrılmalıdır; 

- heyvanların müəssisədaxili yerdəyişməsinə, habelə heyvan mənşəli məhsulların, 

yemlərin, inventar, avadanlıq və tullantıların müəssisənin ərazisindən çıxarılmasına yol 

verilməməlidir; 

- müəssisə daxilində (heyvanlar olan zaman dezinfeksiya da daxil olmaqla), ətraf 

ərazilərdə və daxili yollarda dezinfeksiya işləri aparılmalıdır; 

- işçilər fərdi mühafizə vasitələri ilə təmin edilməli, diaqnoz dəqiqləşdirilənə qədər 

yoluxmaya şübhəli heyvanlarla təmasda olmuş şəxslərin gündəlik tibbi müayinəsi təşkil 

edilməlidir. 

4.2.3. Heyvan satışı bazarları 

Dabaq xəstəliyinə şübhəli hallarda heyvan satışı bazarlarının rəhbərləri və baytar 

həkimi tərəfindən: 

- şübhəli hal barədə obyektin yerləşdiyi ərazi üzrə AQTA-nın regional bölməsinə və 

AXA-nın Heyvan Sağlamlığı və Baytarlıq Xidmətləri Mərkəzinin aidiyyəti yerli qurumlarına və 

yerli icra hakimiyyəti orqanlarına dərhal məlumat verilməlidir; 

- heyvanların ticarəti dayandırılmalıdır; 

- diaqnoz dəqiqləşdirilənə qədər obyektdən heyvanlar, istifadə olunan avadanlıq və 

taralar, yem və yem əlavələri, inventarlar, habelə peyin və digər tullantılar kənara 

çıxarılmamalıdır; 

- cari dezinfeksiya işləri aparılmalıdır; 

- heyvan cəsədlərinin müvafiq qaydada zərərsizləşdirilməsi üçün sahə ayrılmalıdır. 

 
4.2.4. Heyvan kəsimi məntəqələri 

Dabaq xəstəliyinə şübhəli hallarda müəssisə rəhbəri və müəssisənin baytar həkimi 

tərəfindən: 

- şübhəli hal barədə müəssisənin yerləşdiyi ərazi üzrə AQTA-nın regional bölməsinə və 

AXA-nın Heyvan Sağlamlığı və Baytarlıq Xidmətləri Mərkəzinin aidiyyəti yerli qurumlarına və 

yerli icra hakimiyyəti orqanlarına dərhal məlumat verilməlidir; 

- məhsulların (ət, subməhsullar, xammal və s.) müəssisədən çıxarılması 

dayandırılmalıdır; 

- müəssisəyə kəsim məqsədilə heyvanların gətirildiyi subyektlərin coğrafi yerləşmə yeri 

və ünvanı haqqında məlumatlar müəyyənləşdirilməlidir; 

- kənar şəxslərin və nəqliyyat vasitələrinin müəssisəyə daxil olmasının qarşısı 

alınmalıdır; 

- inventar və avadanlıqların, həmçinin kəsim tullantılarının müəssisədən kənara 

çıxarılmasına yol verilməməlidir; 

- məntəqənin girişində dezobaryerlər qurulmalı, işçilər işçi geyimində iş yerini tərk 

etməməli, nəqliyyat vasitələri cari dezinfeksiya edilməlidir; 

- yoluxmaya şübhəli heyvanlara aid məhsullar diaqnoz dəqiqləşənə qədər ayrıca anbar 

və soyuducularda yerləşdirilməlidir; 

- heyvan cəsədlərinin və kəsim tullantılarının müvafiq qaydada zərərsizləşdirilməsi üçün 

yer ayrılmalıdır; 

- işçilər fərdi mühafizə vasitələri ilə təmin edilməli, diaqnoz dəqiqləşdirilənə qədər 

yoluxmaya şübhəli heyvanlarla təmasda olmuş şəxslərin gündəlik tibbi müayinəsi təşkil 

edilməlidir. 

4.2.5. Milli parklar, qoruqlar, dövlət təbiət yasaqlıqları və ovçuluq təsərrüfatları 

Təbiət ərazilərində vəhşi cütdırnaqlı heyvanlarda (dağ keçisi və qoyunu, ceyran, cüyür, 

maral, donuz və s.) dabaq xəstəliyinə məxsus kliniki əlamətlər və ölüm hallarına rast gəlindiyi 

təqdirdə, subyektin rəhbəri (və ya səlahiyyətli şəxs) tərəfindən: 

- bu faktlar barədə obyektin yerləşdiyi inzibati ərazi qurumunun səlahiyyətli 

nümayəndəsinə (icra nümayəndəsi, bələdiyyə və s), rayon (şəhər) üzrə AQTA-nın regional 

bölməsinə, AXA-nın Heyvan Sağlamlığı və Baytarlıq Xidmətləri Mərkəzinin aidiyyəti yerli 

qurumlarına, həmçinin obyektin tabe olduğu idarənin (təsisatın) rəhbərinə dərhal məlumat 

verilməlidir; 

- zəruri baytarlıq tədbirlərinin icrasına köməklik göstərilməlidir; 

- obyekt ərazisində sözügedən heyvanların ovlanması dayandırılmalıdır; 

- obyektin giriş və çıxışlarında xəbərdaredici nişanlar qoyulmalıdır; 

- xəstə heyvanlar təcrid edilərək nəzarətdə saxlanılmalıdır; 

- heyvan cəsədləri yığılaraq xüsusi ayrılmış yerlərdə müvafiq qaydada 

zərərsizləşdirilməlidir; 

- eyni zamanda, təsdiqedici diaqnoz üçün patoloji materialın referens laboratoriyaya 

göndərilməsi məqsədilə müvafiq tədbirlər həyata keçirilməlidir. 

4.2.6. AQTA-nın regional bölmələri, AXA-nın Heyvan Sağlamlığı və Baytarlıq 

Xidmətləri Mərkəzinin aidiyyəti yerli qurumları və ərazidə fəaliyyət göstərən özəl və ya 

fərdi baytarlıq mütəxəssisləri 

Regional struktur bölmənin mütəxəssisləri xidmət etdikləri ərazidə il boyu dövri olaraq 

epizootoloji tədqiqatlar aparmalı və heyvanların müxtəlif xəstəlikləri barədə məlumatlar 

toplamalıdırlar. Eyni zamanda mütəxəssislər dabağa yoluxma halını vaxtında aşkar etmək və 

xəstəliyin yayılmasının qarşısını almaq məqsədilə aşağıdakı tədbirləri həyata keçirməlidirlər: 

 
4.2.6.1. Baytarlıq müfəttişləri 

Dabaq xəstəliyinə şübhəli hal yarandıqda ərazi üzrə baytarlıq müfəttişləri tərəfindən: 

- xəstəliyin yayılmasına yönəlmiş zəruri tədbirlərin həyata keçirilməsi üçün icrası 

məcburi olan göstərişlər verilməlidir; 

- ərazi üzrə çütdırnaqlı ev heyvanları və vəhşi heyvanların tələfatı barədə məlumatlar 

mütəmadi toplanmalıdır; 

- xəstəliyə şübhə yaranarsa dərhal bu barədə AQTA-nın regional bölməsinə və AXA- 

nın Heyvan Sağlamlığı və Baytarlıq Xidmətləri Mərkəzinin aidiyyəti yerli qurumlarına 

məlumat verilməlidir; 

- əhalini və müxtəlif tipli heyvandarlıq təsərrüfatlarının sahiblərini baş verə biləcək 

xəstəlik haqqında təlimatlandırılması üzrə tədbirlərin icrası həyata keçirilməlidir; 

- tələfat baş verən ərazidə xəstəliyin mümkün mənbəyinin, daxil olma yollarının və 

əlaqəli müəssisələrin müəyyən edilməsi məqsədilə öz imkanları daxilində epizootoloji 

tədqiqatlar aparılmalıdır; 

- müəssisə daxilində heyvanların yerdəyişmə edərək qruplaşdıdılmasına, heyvanların 

və onlara aid məhsulların müəssisədən çıxarılmasının qadağan edilməsinə dair icrası 

məcburi olan göstərişlər verilməlidir; 

- infeksiyanın yayılmasının qarşısını ala biləcək bütün mümkün tədbirlər həyata 

keçirilməlidir. 

 
4.2.6.2. Özəl və ya fərdi baytarlıq mütəxəssisləri 

Dabaq xəstəliyinə şübhəli hal yarandıqda heyvandarlıq təsərrüfatlarının özəl baytarlıq 

mütəxəssisləri tərəfindən: 

- təsərrüfatda heyvanlar arasında hər bir ölüm halı araşdırılmalı və müvafiq hesabatlar 

tərtib edilməlidir; 

- xəstəliyə yoluxma şübhəsi olduqda dərhal bu barədə AQTA-nın regional bölməsinə və 

AXA-nın Heyvan Sağlamlığı və Baytarlıq Xidmətləri Mərkəzinin aidiyyəti yerli qurumlarına və 

təsərrüfat sahibinə məlumat verilməlidir; 

- təsərrüfatın əməkdaşlarını, təsərrüfatla ticarət əlaqəsi olan və ətraf ərazidə 

heyvandarlıqla məşğul olan subyektləri baş verə biləcək xəstəlik haqqında 

təlimatlandırılmalıdır; 

- öz imkanı daxilində infeksiyanın yayılmasının qarşısını ala biləcək bütün mümkün 

tədbirlər həyata keçirilməlidir. 

 
4.2.6.3. Rayon üzrə Epizootiya Əleyhinə Fövqəladə Komissiya 

Azərbaycan Respublikası Nazirlər Kabinetinin 2007-ci il 5 oktyabr tarixli 156 nömrəli 

Qərarı ilə yaradılmış rayon üzrə Epizootiya Əleyhinə Fövqəladə Komissiya dabaq xəstəliyi 

baş verdiyi halda Yerli Böhran Mərkəzi (YBM) kimi fəaliyyət göstərir. YBM aşağıdakı 

funksiyaları həyata keçirir: 

- mübarizə tədbirlərinin RBM ilə razılaşdırılmaqla hazırlanması və həyata keçirilməsinə 

dəstəyin göstərilməsi; 

- milli və yerli ekspert qrupları ilə müntəzəm olaraq əlaqələrin saxlanılması; 

- yoluxma zonası və müşahidə zonasının miqyasının müəyyənləşdirilməsi və bu 

sahələrin sərhədlərinin demarkasiya edilməsi məqsədilə RBM ilə işlərin koordinasiyası; 

- yoluxma və müşahidə zonasında heyvanların baş sayının təcili surətdə öyrənilməsi, 

yoluxmuş ərazilərdə nəzarət tədbirlərinin keçirilməsi - karantinin qoyulması, heyvanların 

xəstəliyə həssaslığının qiymətləndirilməsi, cəmdəklərin zərərsizləşdirilməsi və sanasiya 

işlərinin həyata keçirilməsi; 

- yoluxma və müşahidə zonasının əhatəsində yerləşən diri heyvan bazarlarının 

bağlanması və yerli icra və daxili işlər orqanları ilə birlikdə həssas heyvanların 

yerdəyişmələrinə nəzarətin təmin edilməsi; 

- yoluxma riski yüksək olan ərazilərdə həssas heyvanların baş sayının 

müəyyənləşdirilməsi məqsədilə yerli ekspert qrupu ilə əlaqələrin qurulması və potensial 

yoluxmuş heyvanların öldürülməsi barədə tövsiyələrin hazırlanması; 

- epizootoloji monitorinqlər aparılan zaman toplanmış məlumatların qeydə alınması, 

heyvanların  yerdəyişmələrinə  icazə  verilməsi,  ştat  heyətinin  işə  cəlb  edilməsi  və 

avadanlıqların istifadə edilməsi, yoluxmuş təsərrüfatlarda baş verən hadisələrin 

qeydiyyatının aparılması; 

- baytarlıq-sanitariya tədbirlərinin icrası məqsədilə işçi qüvvəsi, texnika və s. cəlb 

edilməsi üçün tədbirlərin müəyyənləşdirilməsi; 

- cəsədlərin zərərsizləşdirilməsi və ətraf mühitin çirklənməsinin qarşısının alınması 

məqsədilə dezinfeksiyaedici maddələrin nəzarət altında istifadə edilməsinin yerli icra 

orqanları və bələdiyyələrlə razılaşdırılması. 

 
4.2.6.4. Respublikanın baş dövlət baytarlıq müfəttişi 

Respublikanın baş dövlət baytarlıq müfəttişi dabaq xəstəliyinə yoluxma şübhəsi barədə 

məlumat aldığı təqdirdə diaqnozun dəqiqləşdirilməsi, xəstəliyin yayılmasının qarşısının 

alınması və onun ləğvinə yönəldilmiş tədbirlərin görülməsi məqsədilə səlahiyyətli 

nümayəndələrin və mütəxəssislərin yoluxma yerinə göndərilməsini təşkil etməlidir. Bu 

məqsədlə baş dövlət baytarlıq müfəttişi tərəfindən: 

- epizootoloji məlumatlar və heyvanlarda müşahidə edilən kliniki əlamətlər əsasında 

ilkin diaqnoz qoyulur; 

- şübhəli hal haqqında AQTA rəhbərliyi dərhal (telefonla və ya elektron poçtla) 

məlumatlandırılır; 

- Respublika üzrə Epizootiya Əleyhinə Fövqəladə Komissiyanın iclası və baş vermiş 

xəstəlik halının müzakirəsi təşkil edilir; 

- heyvandarlıq subyektlərinin rəhbərlərinə və ya eyni növə aid heyvan sahiblərinə 

dabaq xəstəliyi şübhəsi ilə əlaqədar olaraq heyvanların hərəkətinin məhdudlaşdırılmasına, 

müəssisə daxilində heyvanların yerdəyişmə edərək qruplaşdırılmasına, heyvanların və 

onlara aid məhsulların müəssisədən çıxarılmasının qadağan edilməsinə dair icrası məcburi 

olan göstərişlər verilir; 

- xəstə və yoluxmaya şübhəli heyvanlardan patoloji materialların götürülərək müayinə 

üçün ərazi üzrə regional sınaq laboratoriyasına və ya MBL-ə göndərilməsi təşkil edilir; 

- xəstəliyin yaranma ehtimalı olan ocağın sərhədləri, qeyri-sağlam məntəqə və təhlükəli 

zona təyin edilir; 

- epizootoloji təhlillərin nəticələrinə əsasən potensial yoluxma ilə əlaqəli müəssisələrə 

baytarlıq nəzarətinin təşkil edilməsinə dair göstəriş verilir; 

- müəssisədə XBT-nin mövcudluğu müəyyən edildikdən dərhal sonra həmin 

müəssisənin ətrafında ən azı 3 km radiusu olan mühafizə ərazisi və ən azı 10 km radiusu 

olan müşahidə ərazisinin yaradılmasına dair göstəriş verilir; 

- müəssisə və ya təsərrüfatların, həmçinin əraziyə bitişik sahələrin dezinfeksiya işlərinin 

aparılması təşkil edilir; 

- dabaq aşkar edilən ocaqda heyvan cəsədlərinin zərəsizləşdirilməsinə nəzarət edilir; 

- xəstəliyə şübhə barədə təxirə salınmadan rayon üzrə Epizootiya Əleyhinə Fövqəladə 

Komissiyaya və qonşu rayon (şəhər) baytarlıq müfəttişlərinə məlumat verilir. 

 
4.2.6.5. AQTİ-nin Mərkəzi Baytarlıq və regional sınaq laboratoriyaları 

Dabaq xəstəliyinə şübhəli patoloji material laboratoriyada müvafiq protokol üzrə 

müayinə edilməlidir. Laboratoriya müdiri tərəfindən müayinələrin nəticəsi barədə dərhal 

AQTA-yə və AQTA-nın ərazi üzrə regional bölməsinə məlumat verilir. 

4.2.6.6. Respublika üzrə Epizootiya Əleyhinə Fövqəladə Komissiya 

Azərbaycan Respublikası Nazirlər Kabinetinin 2007-ci il 5 oktyabr tarixli 156 nömrəli 

Qərarı ilə yaradılmış Respublika üzrə Epizootiya Əleyhinə Fövqəladə Komissiya dabaq 

xəstəliyi baş verdiyi halda Respublika Böhran Mərkəzi (RBM) kimi fəaliyyət göstərir. RBM 

aşağıdakı funksiyaları həyata keçirir: 

- müvafiq təlimatlara uyğun olaraq xəstəliyin ləğv edilməsi tədbirləri və strategiya 

layihəsinin hazırlanması; 

- milli və beynəlxalq səviyyədə epizootik vəziyyət haqqında məlumatların toplanaraq 

təhlil edilməsi; 

- mütəxəssis, avadanlıq və binalarla bağlı mövcud vəziyyəti əks etdirən məlumatların 

hazırlanması; 

- YBM-in fəaliyyətinə təlimata uyğun qaydada rəhbərlik və nəzarət edilməsi; 

- təlim ehtiyaclarının müəyyənləşdirilməsi və təlim proqramlarının hazırlanması; 

- maliyyə ehtiyaclarının müəyyən edilməsi; 

- işçi heyət və yardımçı ehtiyatlar barədə dəqiqləşdirilmiş uçotun aparılması; 

- baytarlıq və ekoloji təhlükəsizlik üzrə fəaliyyətlərin müəyyənləşdirilməsi məqsədilə 

səlahiyyətli orqanlarla əlaqələrin yaradılması; 

- YBM-dən, yerli ekspertlər qrupundan, MBL-dən məlumatların toplanması və təhlil 

üçün milli ekspertlər qrupuna təqdim edilməsi; 

- fövqəladə tədbirlərdə iştirak edən digər qruplarla əlaqələrin koordinasiya edilməsi; 

- ilkin vacib ehtiyatların, o cümlədən peyvəndləməyə ehtiyac olarsa, vaksin və digər 

bioloji preparatların sifarişlərinin tərtibatı və bölüşdürülməsi. 

 
4.2.6.7. Digər maraqlı tərəflərin rolu 

Fermerlərin ictimai birlikləri, süd toplayanlar və süd qəbulu məntəqələri, heyvan kəsimi 

və emal müəssisələrinin nümayəndələri və digər maraqlı tərəflər məlumatlandırılır və onların 

fikirləri öyrənilir. Onların üzləşdikləri problemlərin müzakirə edilməsi üçün müvafiq şərait 

yaradılır, sözügedən subyektlər üçün informasiya təminatı, maarifləndirmə və digər təbliğat 

tədbirləri həyata keçirilir. 

 
 

5. Dabaq xəstəliyinin aradan qaldırılması üzrə tədbirlərin idarə 
olunması və aidiyyəti qurumların öhdəlikləri 

Dabaq xəstəliyinin epizootoloji xüsusiyyətləri, o cümlədən sürətlə yayılaraq ciddi 

iqtisadi itkilərə səbəb olması və beynəlxalq ticarətə maneə yaratması, habelə insan 

sağlamlığı üçün də təhlükə törətməsi və ətraf mühitin sağlamlığının pozulması üzrə törətdiyi 

təhlükələr onun mümkün qədər qısa müddətdə aradan qaldırılmasını zəruri edir. Xəstəliyin 

törədicilərinin genetik quruluşlarındakı fərqlər, sürətli şəkildə mutasiya edərək başqa formaya 

keçməsi, həmçinin bir seroloji variantına görə aparılmış peyvəndləmənin digər seroloji 

varinat üçün immunitet yarada bilməməsi kimi xüsusiyyətlər nəzərə alınaraq dabaqla 

mübarizə tədbirləri aidiyyəti qurumlar tərəfindən uyğun zaman çərçivəsində geniş miqyaslı 

və kompleks şəkildə həyata keçirilməlidir. Dabaq epizootiyası zamanı aidiyyəti qurumlar 

arasında əlaqələr 2 nömrəli sxemdə təsvir edilmişdir. 

Diaqnostika başa çatdıqdan və xəstəlik təsdiq edildikdən sonra xəstəliyin aradan 

qaldırılması üçün kompleks tədbirlərin icrasına başlanılır. Xəstəliklə mübarizədə dabağın 

profilaktikası və aradan qaldırılması üzrə tədbirlərin icrası üçün cəlb edilmiş strukturların 

mərkəzi və yerli orqanları öz vəzifə və səlahiyyətləri çərçivəsində, habelə bu sənəddə öz 

əksini tapmış qayda üzrə fəaliyyət göstərməlidirlər. 
 

 

 
Sxem 2. Dabaq epizootiyası zamanı aidiyyəti qurumlar arasında qarşılıqlı əlaqə 

5.1. Azərbaycan Respublikasının Qida Təhlükəsizliyi Agentliyi 

Azərbaycan Respublikasının Qida Təhlükəsizliyi Agentliyi dabaq epizootiyası zamanı 

xüsusi təyinatlı baytarlıq tədbirlərinin planlaşdırılmasında, aşkar edilmiş xəstəliyin yayılma 

təhlükəsi olan zonalarda qanunvericiliklə müəyyən edilmiş qaydada karantin və məhdudiyyət 

prosedurlarının təşkilində məsuliyyət daşıyan və tədbirlərin icrasını koordinasiya edən əsas 

qurumdur. 

Xəstəliyin aradan qaldırılması üçün AQTA tərəfindən aşağıdakı tədbirlər həyata 

keçirilməlidir: 

- xəstəliyin qeydə alındığı ərazilərdə cavab tədbirləri üzrə rəhbərlik və koordinasiya 

fəaliyyətinin təmin edilməsi; 

- baş vermiş xəstəlik barədə müvafiq yerli və beynəlxalq qurumların 

məlumatlandırılması; 

- epizootiyanın idarə olunması üçün dövlət və yerli özünüidarəetmə orqanlarından, fiziki 

və hüquqi şəxslərdən zəruri məlumatların əldə edilməsi; 

- xəstəliyin qeydə alındığı ərazilərdə lazımi preparatların, müalicə və dezinfeksiyaedici 

vasitələrin istifadəsinə nəzarət edilməsi; 

- kütləvi informasiya vasitələrinin köməyi ilə ictimaiyyətin məlumatlandırılması, 

informasiyanın çevik formada qəbul edilməsi və aidiyyəti struktur bölməyə məlumatların 

ötürülməsi üçün “Çağrı mərkəzi”nin yaradılması; 

- xəstəliyin diaqnostikasının “Uyğunluğun qiymətləndirilməsi sahəsində akkreditasiya 

haqqında” Azərbaycan Respublikasının Qanununa uyğun olaraq akkreditasiya edilmiş 

laboratoriyada aparılmasının təşkil edilməsi; 

- aidiyyəti struktur bölmələrin dezinfeksiyaedici maddələr, diaqnostik vasitələr, 

preparatlar, fərdi mühafizə vasitələri və s. ilə təmin edilməsi; 

- respublika ərazisində xəstəliyin yayılma xüsusiyyətlərinin öyrənilməsi və risk 

zonalarının müəyyənləşdirilməsi üçün epizootoloji monitorinq və tədqiqatların aparılması; 

- mütəxəssislərin peşə hazırlığının artırılması, müxtəlif təlim proqramlarının 

hazırlanması və təlimlərin keçirilməsinə köməklik göstərilməsi; 

- aidiyyəti beynəlxalq təşkilatların tövsiyələrinə uyğun tədbirlərin icrasının təmin 

edilməsi; 

- epizootiyaya dair risklərin təhlili, qiymətləndirilməsi, idarə edilməsi və risklər haqqında 

məlumatlandırmanın həyata keçirilməsi; 

- xəstəliklə əlaqədar qoruyucu karantin, xüsusi baytarlıq tədbirlərinin və digər tədbirlərin 

həyata keçirilməsi qaydalarının müəyyənləşdirilməsi, baş vermiş xəstəliyin yayılma təhlükəsi 

olan zonalarda qanuna müvafiq hallarda və qaydada məhdudiyyət və xəbərdarlıq təyinatlı 

tədbirlər görülməsi; 

- heyvanların kəsilməsi və ya məhv edilməsi, yoluxmuş ərazidə müvafiq xammalın, 

baytarlıq preparatlarının, yem və yem əlavələrinin zərərsizləşdirilməsi, habelə utilizasiya 

edilməsi haqqında icrası məcburi olan qərarların qəbul edilməsi; 

- epizootiya əleyhinə tədbirlər planının hazırlanması və təsdiq edilməsi; 

- güclü epizootiya təhlükəsi hallarında xəstəliyin respublikada yayılmasının qarşısını 

almaq məqsədilə, xaricdə istehsal olunmuş baytarlıq preparatlarının Azərbaycan 

Respublikasına dövlət qeydiyyatına alınmadan gətirilməsi Azərbaycan Respublikası Nazirlər 

Kabinetinin 2007-ci il 16 aprel tarixli 66 nömrəli qərarı ilə təsdiq edilmiş “Azərbaycan 

Respublikasında baytarlıq preparatlarının aprobasiyası, ekspertizası, sınaqdan keçirilməsi, 

dövlət qeydiyyatına alınması və dövlət reyestrinin aparılması, istehsalı, idxalı, saxlanması, 

daşınması, satışı və istifadəsi Qaydaları” ilə tənzimlənir. 

- müayinə nəticəsində ayrılmış virus ştammlarının saxlanılması ilə bağlı Azərbaycan 

Respublikası Nazirlər Kabinetinin 2007-ci il 22 may tarixli 80 nömrəli Qərarı ilə təsdiq edilmiş 

“Mikroorqanizm və parazitar xəstəliklərin törədicilərinin ştammlarının Milli Kolleksiyasının 

yaradılması və fəaliyyəti Qaydaları”na uyğun tədbirlərin görülməsi. 

5.2. Azərbaycan Respublikasının Kənd Təsərrüfatı Nazirliyi 

Azərbaycan Respublikasının Kənd Təsərrüfatı Nazirliyi tərəfindən xəstəliyin aradan 

qaldırılması məqsədilə aşağıdakı tədbirlər həyata keçirilməlidir: 

- tabeliyində olan müvafiq qurumlar vasitəsilə Azərbaycan Respublikasının ərazisində 

heyvanların xəstəlikdən qorunmasını və onların müalicəsini təşkili; 

- müvafiq qurumları vasitəsilə damazlıq heyvandarlıq təsərrüfatlarında yüksək 

məhsuldarlığa, sabit irsi əlamətlərə malik cins heyvanların yetişdirilməsini, genofondun 

qorunması və genetik materialların istehsalı ilə bağlı yarana bilən problemlərin aradan 

qaldırılması istiqamətində tədbirlərin təşkili; 

- müvafiq qurumları vasitəsilə yem ehtiyatlarından səmərəli istifadə olunması üzrə 

tədbirlər həyata keçirilməsinin koordinasiyası. 

Azərbaycan Respublikasının Kənd Təsərrüfatı Nazirliyi yanında Aqrar Xidmətlər 

Agentliyi 

Aqrar Xidmətlər Agentliyi (AXA) dabaq epizootiyası zamanı xəstəliyin profilaktikası və 

aradan qaldırılması ilə bağlı tədbirlərin həyata keçirilməsi üzrə məsul qurumdur. AXA 

tərəfindən xəstəliklə mübarizə məqsədilə aşağıdakı tədbirlər həyata keçirilməlidir: 

- spesifik profilaktik tədbirlərin icra edilməsi; 

- xəstəliklə mübarizəyə cəlb olunmuş heyvan sağlamlığı və baytarlıq xidməti 

mərkəzlərinin fəaliyyətinin koordinasiya olunması; 

- heyvan sağlamlığının qorunması məqsədilə lazımi müayinə, müalicə, profilaktika, 

həmçinin dezinfeksiya, dezinseksiya və deratizasiya xidmətlərinin həyata keçirilməsi; 

- spesifik profilaktik tədbirlərin icrasına cəlb edilmiş işçi heyətin dezinfeksiya maddələri, 

fərdi mühafizə və nəqliyyat vasitələri ilə təchiz edilməsi; 

- xəstəlik barədə ictimaiyyətin və sahibkarlıq subyektlərinin məlumatlandırılmasında 

iştirak. 

5.3. Azərbaycan Respublikasının Daxili İşlər Nazirliyi 

Azərbaycan Respublikasının Daxili İşlər Nazirliyi aşkar edilmiş xəstəliklə mübarizədə 

yerli polis orqanları səviyyəsində xəstəliyə yoluxma zonasında təcrid rejiminin saxlanılması 

məqsədilə yaradılmış polis və baytarlıq nəzarəti postlarında karantin tədbirlərinin həyata 

keçirilməsinə kömək edir. 

5.4. Azərbaycan Respublikasının Fövqəladə Hallar Nazirliyi 

Azərbaycan Respublikasının Fövqəladə Hallar Nazirliyi aşkar edilmiş xəstəliklə 

mübarizə məqsədilə təcridetmə, karantin, baytarlıq-sanitariya, sanitariya-gigiyena və digər 

qoruyucu tədbirlərin icrası üçün tələb olunan əlavə işçi heyət və texnika ilə təchizat işlərinin 

həyata keçirilməsinə kömək edir və zərərsizləşdirmə tədbirlərinin icrasında iştirak edir. 

5.5. Azərbaycan Respublikasının Ekologiya və Təbii Sərvətlər Nazirliyi 

Azərbaycan Respublikasının Ekologiya və Təbii Sərvətlər Nazirliyi tərəfindən xəstəliyin 

aradan qaldırılması məqsədilə aşağıdakı tədbirlər həyata keçirilməlidir: 

- xəstəliyə həssas vəhşi heyvanlarda yoluxmanın aşkar edilməsi və aparılan mübarizə 

tədbirləri barədə aidiyyəti qurumların zəruri məlumatlarla təmin edilməsi; 

- aidiyyəti qurumların sözügedən heyvanların miqrasiya marşrutu və məskunlaşma 

yerləri barədə məlumatlarla təchiz edilməsi; 

- yoluxma və müşahidə zonasında ekoloji monitorinqin aparılması; 

- aidiyyəti qurumlarla birlikdə epizootoloji vəziyyətin qiymətləndirilməsində iştirak 

edilməsi; 

- Respublika üzrə Epizootiya Əleyhinə Fövqəladə Komissiyanın təlimatlarına uyğun 

olaraq heyvanların ovlanmasının tənzimlənməsi. 

5.6. Azərbaycan Respublikasının Dövlət Gömrük Komitəsi 

Azərbaycan Respublikasının Dövlət Gömrük Komitəsi tərəfindən xəstəliyin aradan 

qaldırılması məqsədilə aşağıdakı tədbirlər həyata keçirilməlidir: 

- araşdırma, diaqnostika və cavab tədbirlərinin görülməsi üçün tələb olunan vasitələrin 

(dərman preparatları, fərdi mühafizə vasitələri, laboratoriya ləvazimatları, nümunələrin 

konservləşdirilməsi və qablaşdırılması üçün materiallar, xüsusi təyinatlı texnika, avadanlıq və 

s.) idxalı üzrə gömrük prosedurlarının qanunvericilikdə nəzərdə tutulmuş qaydada operativ 

həyata keçirilməsi; 

- böhran vəziyyəti yarandığı təqdirdə diaqnostik nümunələrin beynəlxalq 

laboratoriyalara göndərilməsinin qanunvericilikdə nəzərdə tutulmuş qaydada operativ 

gömrük rəsmiləşdirilməsinin təşkil olunması; 

- risk daşıyan malların idxal və ixracında müəyyənləşdirilmiş məhdudiyyət tədbirlərinin 

icra edilməsi; 

- ölkə ərazisinin başqa ölkələrdən keçə biləcək xəstəliklərdən qorunması məqsədilə 

AQTA tərəfindən qəbul edilən məhdudiyyət tədbirlərinə dair qərarların tətbiqi üzrə aidiyyəti 

tədbirlərin icra olunması; 

- qanunvericilikdə nəzərdə tutulmuş qaydada AQTA-nın müvafiq struktur bölmələri ilə 

əlaqələndirilmiş şəkildə respublikanın dövlət sərhədlərindən buraxılış məntəqələrində 

baytarlıq, fitosanitar və sanitariya nəzarətinin icrasının təmin edilməsi. 

5.7. Azərbaycan Respublikasının Dövlət Sərhəd Xidməti 

Azərbaycan Respublikasının Dövlət Sərhəd Xidməti tərəfindən xəstəliyin aradan 

qaldırılması məqsədilə aşağıdakı tədbirlər həyata keçirilməlidir: 

- Azərbaycan Respublikasının dövlət sərhədində sərhədboyu zolaqda (bundan sonra- 

sərhədboyu zolaq) xəstə və ya cütdırnaqlı heyvan cəsədlərinə rast gəlindikdə, bu barədə 

dərhal həmin ərazi üzrə AQTA-nın regional bölməsinə, həmçinin yerli aidiyyəti dövlət və 

özünüidarəetmə orqanlarına məlumat verilməsi; 

- AQTA-nın regional bölməsinin, eyni zamanda yerli aidiyyti dövlət özünüidarəetmə 

orqanlarının nümayəndələrinin (şərait tələb edildikdə) epizootoloji monitorinq və baytarlıq- 

sanitariya tədbirlərinin aparılması məqəsdilə sərhədboyu zolağa buraxılışının qanunvericiliklə 

müəyyən edilmiş sərhədboyu rejim qaydalarını tətbiq edilməklə həyata keçirilməsi; 

5.8. Respublika Böhran Mərkəzi 

Ölkə ərazisində dabaq xəstəliyi baş verdikdə onun yayılmasının qarşısının alınması və 

aradan qaldırılması üçün Azərbaycan Respublikası Nazirlər Kabinetinin 2007-ci il 5 oktyabr 

tarixli 156 nömrəli Qərarına müvafiq olaraq yaradılmış Respublika üzrə Epizootiya Əleyhinə 

Fövqəladə Komissiya Respublika Böhran Mərkəzi kimi fəaliyyət göstərir. Epizootik 

vəziyyətdən asılı olaraq Böhran Mərkəzinin tərkibinə əlavə olaraq aidiyyəti qurumların 

nümayəndələri və müvafiq sahə üzrə mütəxəssislər daxil edilə bilər. 

RBM Azərbaycan Respublikasının baş dövlət baytarlıq müfəttişinin ümumi 

koordinasiyası ilə xəstəliklə mübarizə strategiyasının həyata keçirilməsinə cavabdehlik 

daşıyır və xəstəliyin qısa müddətdə qarşısının alınması məqsədilə xüsusi tədbirlər planının 

layihəsini hazırlayaraq Komissiyada təmsil olunan qurumlarla müzakirəsini təşkil edir. 

RBM aşağıdakı tədbirlərin icrasını təmin etməlidir: 

- müvafiq təlimatlara uyğun olaraq xəstəliyin aradan qaldırılması üzrə tədbirlərin 

layihəsinin hazırlanması; 

- ölkədaxili və beynəlxalq səviyyədə epizootik vəziyyət haqqında məlumatların 

toplanması və təhlil olunması; 

- yoluxma zonasında mütəxəssis təminatı, avadanlıq və binalarla bağlı mövcud 

vəziyyəti əks etdirən məlumatların hazırlanması; 

- yerli böhran mərkəzlərinin fəaliyyətinə metodik rəhbərlik və nəzarətin təmin olunması; 

- mütəxəssislərin təkmilləşdirilməsi və təlimləndirilməsi üzrə ehtiyacların müəyyən 

edilməsi və müvafiq təlim proqramlarının hazırlanması; 

- qarşıya qoyulan tapşırıqların icra edilməsi üzrə maliyyə vəsaitinin ayrılması barədə 

aidiyyəti dövlət qurumları qarşısında vəsatət qaldırılması; 

- insan, heyvan və ətraf mühitin bioloji təhlükəsizliyi üzrə fəaliyyətlərin müəyyən 

edilməsi məqsədilə səlahiyyətli qurumlarla əlaqələrin yaradılması və müvafiq təkliflərin 

hazırlanması; 

- yerli böhran mərkəzindən, yerli ekspertlər qrupundan və MBL-dən məlumatların 

toplanması və aidiyyəti qurumlarla birlikdə təhlil edilərək müvafiq hesabatın hazırlanması; 

- mübarizə tədbirlərində iştirak edən digər qrupların fəaliyyətinin əlaqələndirilməsi; 

- ilkin vacib ehtiyacların, o cümlədən peyvəndləməyə ehtiyac olarsa, vaksinlər də daxil 

olmaqla sifarişlərin tərtibatına, tədarükünə və onların bölgüsünün aparılmasına nəzarət 

edilməsi. 

 
Respublika Böhran Mərkəzinin tərkibi aşağıdakı kimi formalaşdırılır: 

RBM-in rəhbəri - Respublika üzrə Epizootiya Əleyhinə Fövqəladə Komissiyanın sədri 

RBM-in üzvləri: 

 Qida Təhlükəsizliyi Agentliyindən: 

- Respublikanın baş dövlət baytarlıq müfəttişi; 

- “Azərbaycan Qida Təhlükəsizliyi İnstitutu” Publik Hüquqi Şəxsin İdarə Heyətinin sədr 

müavini; 

- MBL-in müdiri; 

- Qida təhlükəsizliyi şöbəsinin müdiri; 

- Mətbuat xidmətinin nümayəndəsi. 

 Kənd Təsərrüfatı Nazirliyindən: 

- Aqrar Xidmətlər Agentliyinin baytarlıq sahəsi üzrə sədr müavini; 

- Heyvan Sağlamlığı və Baytarlıq Xidməti Mərkəzinin rəisi; 

- Baytarlıq Elmi-Tədqiqat İnstitutunun direktoru; 

- Mətbuat xidmətinin nümayəndəsi. 

 Səhiyyə Nazirliyinin nümayəndəsi 

 Fövqəladə Hallar Nazirliyinin nümayəndəsi; 

 Ekologiya və Təbii Sərvətlər Nazirliyinin nümayəndəsi; 

 Daxili İşlər Nazirliyinin nümayəndəsi; 

 Xəstəlik aşkar edilmiş ərazilər üzrə yerli icra hakimiyyəti orqanlarının nümayəndələri. 
 

 
Yerli Böhran Mərkəzi 

Azərbaycan Respublikası Nazirlər Kabinetinin 2007-ci il 5 oktyabr tarixli 156 nömrəli 

Qərarı ilə təsdiq edilmiş “Epizootiya əleyhinə fövqəladə komissiyanın yaradılması və 

fəaliyyəti Qaydaları”na uyğun olaraq yaradılan rayon (şəhər) üzrə Epizootiya Əleyhinə 

Fövqəladə Komissiya dabaq xəstəliyi baş verdiyi halda Yerli Böhran Mərkəzi kimi fəaliyyət 

göstərir. 

Yerli Böhran Mərkəzi tərəfindən dabaq xəstəliyinin aradan qaldırılması üçün aşağıdakı 

tədbirlər həyata keçirilir: 

a) hazırlıq səviyyəsinin təmin edilməsi üzrə: 

- yerli fövqəladə planların tərtib edilməsi və onların vaxtaşırı yenilənməsi; 

- RBM-in göstərişlərinə uyğun olaraq yerlərdə hazırlıq işlərinin icra edilməsi; 

- xəstəlik haqqında operativ məlumatların RBM-ə göndərilməsi; 

- yerlərdə xəstəliyə dair tədbirlərə metodik nəzarətin həyata keçirilməsi; 

- işçi heyət və avadanlıqla təminat məsələləri üzrə digər dövlət qurumları ilə əlaqələrin 

qurulması; 

- heyvan cəsədlərinin, virusla sirayətlənmiş avadanlıq və vasitələrin 

zərərsizləşdirilməsinin təşkil edilməsi; 

- kompensasiya ödənişlərinə dair təkliflərin hazırlanması. 

b) rayon ərazisində böhran vəziyyətinin idarə olunması üzrə: 

- mübarizə tədbirlərinin RBM ilə razılaşdırılmaqla hazırlanmasına və həyata 

keçirilməsinə kömək göstərilməsi; 

- mövcud vəziyyətə dair mərkəzi və yerli ekspert qrupları ilə müzakirələrin aparılması; 

- yoluxma və müşahidə zonalarının miqyasının müəyyənləşdirilməsi və bu zonaların 

sərhədlərinin demarkasiya edilməsi məqsədilə RBM ilə işlərin koordinasiya edilməsi; 

- yoluxma və müşahidə zonalarında həssas heyvanların sayının müəyyən edilməsi, 

yoluxmuş ərazilərdə nəzarət tədbirlərinin həyata keçirilməsi, karantin qoyulması, cəmdəklərin 

və virusla sirayətlənmiş məhsulların zərərsizləşdirilməsi, o cümlədən son dezinfeksiya 

işlərinin təşkil edilməsi; 

- yoluxma və müşahidə zonalarının əhatəsində yerləşən heyvan bazarlarının 

bağlanması üçün tədbirlərin icrası və yerli icra hakimiyyəti orqanları ilə birlikdə heyvanların 

yerdəyişmələrinə nəzarətin təmin edilməsi. 

5.9. Ekspert qrupları 

Mərkəzi ekspert qrupu 

Dabaq xəstəliyi aşkar edildiyi halda RBM-in tabeliyində mərkəzi ekspert qrupu yaradılır. 

Ekspert qrupu mövcud vəziyyətin qiymətləndirilməsi və xəstəliyin ləğv edilməsi 

strategiyasının hazırlanmasında aidiyyəti sahələr üzrə müvafiq tələblərin həyata keçirilməsini 

təmin edir. Mərkəzi ekspert qrupunun üzvləri dabağın diaqnostikası, profilaktikası və aradan 

qaldırılması barədə müvafiq nəzəri və texniki biliklərə, xəstəliyə yoluxma riskinin 

qiymətləndirilməsi ilə bağlı təcrübəyə malik olmalıdır. Ekspert qrupunun üzvlərinin bilik 

səviyyəsini və təcrübəsini artırmaq məqsədilə mütəmadi olaraq təlim kursları keçirilir. 

Mövcud vəziyyətin düzgün qiymətləndirilməsi məqsədilə qrupun işinə digər mütəxəssislər də 

cəlb edilə bilər. 

Mərkəzi ekspert qrupunun tərkibi aşağıdakı kimi formalaşdırılır: 

- AQTA-dan mütəxəssis-epizootoloq – qrupun rəhbəri; 

- AQTİ-dən epizootoloji risklərin qiymətləndirilməsi üzrə mütəxəssis; 

- AXA-dan mütəxəssis-epizootoloq; 

- RGEM-in nümayəndəsi; 

- XTİNM-in nümayəndəsi; 

- ETSN-in nümayəndəsi; 

- FHN - in nümayəndəsi; 

- BETİ-dən mütəxəssis; 

- MBL-dən virusoloq, pataloqoanatom və cəsədlərin məhvi üzrə mütəxəssislər; 

- sahə üzrə elmi tədqiqat institutlarından mütəxəssis. 

Mərkəzi ekspert qrupu aşağıdakı tədbirləri həyata keçirir: 

- epizootoloji vəziyyətin təhlil edilməsi; 

- müəyyən mərhələlər üzrə xəstəliyin yayılması və ətraf mühitə zərərinin risk 

səviyyəsinin qiymətləndirilməsi; 

- coğrafi, meteoroloji və digər şəraitlərə uyğun tədbirlərə dair təkliflərin hazırlanması; 

- yoluxma zonasında olan həssas heyvanların klinik vəziyyəti və epizootoloji 

monitorinqlərə dair məlumatları təhlil edərək hesabatın hazırlanması; 

- infeksiyanın mənbəyi, yoluxma tarixi, xəstəliyin yayılma riski, xəstəliyin yayılma 

ehtimalı barədə müvafiq informasiyanın toplanaraq RBM-ə göndərilməsi; 

- nümunələrin toplanması, müayinəsi, bioloji təhlükəsizlik və məcburi peyvəndləmə də 

daxil olmaqla digər məsələlər barədə təkliflərin hazırlanması. 

Yerli ekspert qrupu 

Respublikada dabaq xəstəliyinin mövcudluğu təsdiq olunarsa, YBM tərəfindən yerli 

səviyyədə mövcud vəziyyətin qiymətləndirilməsi və xəstəliyin aradan qaldırılması 

strategiyasının hazırlanmasında rol oynaya biləcək təkliflərin verilməsi məqsədilə müvafiq 

sahələrin mütəxəssislərindən ibarət ekspert qrupu təşkil edilir. 

Yerli ekspert qrupunun tərkibi aşağıdakı kimi formalaşdırılır: 

- rayon/şəhər AXA-nın Heyvan sağlamlığı və Baytarlıq Xidmətləri Mərkəzinindən 

epizootoloq – qrupun rəhbəri; 

- ETSN-in yerli qurumunun nümayəndəsi; 

- FHN-in yerli qurumunun nümayəndəsi; 

- AQTİ-nin regional sınaq laboratoriyasının nümayəndəsi; 

- XTİNM-in regional şöbənin nümayəndəsi. 

Yerli ekspert qrupu aşağıdakı tədbirləri həyata keçirir: 

- şübhəli hallar baş vermiş yerlərə gediş, xəstəliyin mənbəyi və yayılma ehtimalı olan 

qeyri-sağlam məntəqələrdə epizootik vəziyyətin təhlili, həssas heyvanların növləri və baş 

sayının müəyyənləşdirilməsi, təsərrüfatın həcmi, dislokasiyası, kommunikasiyaları və 

idarəetmə forması, digər təsərrüfatlarla əlaqələrinin müəyyən edilməsi, xəstəliyin 

yayılmasında həmin subyektin rolunun qiymətləndirilməsi; 

- epizootoloji risk qiymətləndirilməsinin aparılması; 

- insan yoluxmasının mümkünlüyünün araşdırılması; 

- xəstəliyə şübhəli heyvanların və xəstəliyin ilkin başvermə şəraitinin qiymətləndirilməsi; 

- kliniki xəstə və heyvan cəsədlərindən patoloji material nümunələrinin götürülməsinə 

və göndərilməsinə metodik kömək göstərilməsi; 

- mərkəzi ekspert qrupunun ekspertləri ilə qarşılıqlı əlaqənin yaradılması və zəruri 

hallarda tədqiqatların aparılması üçün əlavə mütəxəssislərin dəvət olunması; 

- monitorinqlər haqqında hesabatların təhlili və qiymətləndirilməsi; 

- məlumatların YBM və RBM-ə, həmçinin mərkəzi ekspert qrupuna təqdim edilməsi. 
 

 

6. Peyvəndləmə və epizootoloji nəzarət tədbirləri 

Xəstəliyə qarşı peyvəndləmə və epizootoloji monitorinqlər Azərbaycan 

Respublikasının Qida Təhlükəsizliyi Agentliyi tərəfindən növbəti il üçün hər il təsdiqlənən 

“Epizootiya əleyhinə profilaktik və diaqnostik Tədbirlər Planı”na uyğun olaraq Azərbaycan 

Respublikasının Kənd Təsərrüfatı Nazirliyinin aidiyyəti qurumları tərəfindən icra olunur. 

Dövlət büdcəsindən maliyyələşən digər xəstəliklər kimi dabaq xəstəliyinə qarşı vaksinlər və 

diaqnostik vasitələrin satınalınması da Kənd Təsərrüfatı Nazirliyi tərəfindən həyata keçirilir. 

Vaksinlərin satınalınmasına dair spesifikasiyanın tərtibatında ötən illərdə toplanmış təcrübə, 

habelə ÜHST və FAO-nun dövri məlumatları nəzərə alınır. 

6.1. Epizootoloji nəzarət məqsədilə monitorinqlərin keçirilməsi 

Xəstəliyə görə epizootoloji vəziyyətin mütəmadi olaraq nəzarətdə saxlanılması 

məqsədilə ailə və fərdi heyvandarlıq təsərrüfatlarında və təbiət ərazilərində aktiv və passiv 

epizootoloji monitorinqlər həyata keçirilir. 

Aktiv müşahidə və tədqiqat məqsədilə ÜHST-dən daxil olan məlumatlara əsasən qonşu 

ölkələrdəki epizootoloji vəziyyətdən asılı olaraq, illik plan əsasında qeyd olunan yerlərdə 

epizootoloji monitorinq təşkil edilir. Monitorinqlərin planına, həmçinin seroloji müayinələr də 

daxildir. Passiv monitorinqlər üçün isə xəstəliyə şübhəli hal yarandıqda yoluxma ehtimal 

olunan ərazidən götürülmüş patoloji materiallar MBL-də müayinə olunur, müvafiq hesabatlar 

hazırlanaraq təhlil edilir. Monitorinqlərin keçiriləcəyi yerlərin koordinatlarının təyin olunması 

Coğrafi İnformasiya Sistemi vasitəsilə aparılır və əldə edilmiş məlumatlar “Epicollect 5” 

elektron proqramı vasitəsilə təhlil edilir (https://five.epicollect.net/more-collect ). 

 
7. Kompensasiya ödənişləri 

Heyvan sahiblərinə dəymiş ziyanın ödənilməsi Azərbaycan Respublikasının ”Baytarlıq 
haqqında“ Qanununun 24-cü maddəsində nəzərdə tutulmuşdur. 

Kompensasiya ödənişləri Azərbaycan Respublikası Nazirlər Kabinetinin 2023-cü il 18 aprel 
tarixli 120 nömrəli Qərarı ilə təsdiq edilmiş “Karantin rejiminin tətbiqi və ya zərərli 
orqanizmlərin ləğvi, xüsusi təhlükəli heyvan xəstəliklərinin profilaktikası, diaqnostikası, 
müalicəsi və ləğvi zamanı hüquqi və fiziki şəxslərə dəymiş maddi ziyanın əvəzinin ödənilməsi 
Qaydaları” ilə nizamlanır. 

https://five.epicollect.net/more-collect


 
 

 

Əlavə 1. Azərbaycan və qonşu ölkələr üzrə dabaq xəstəliyinin təsdiqənmiş mərhələləri (Orta Asiya üzrə 
dabaq xəstəliyinə həsr olunmuş 9-cu iclası (25-27 aprel 2023, Bakı, Azərbaycan)) 

Ölkələr 
Təsdiq edilmiş mərhələlər  Müvəqqəti mərhələlər 

2008 2009 2010 2011 2012 2013 2014 2015 2016 2017 2018 2019 2020 2021 2022 2023 2024 2025 2026 2027 

Əfqanıstan 0 1 1 1 1 1 1 1 1 1 1 1 1 1 1 1     

Ermənistan 2 2 2 2 2 2 2 2 2 2 2 2 2 2 2 2 3 3 4 4 

Azərbaycan 2 2 2 2 2 2 2* 2* 2 2 2 2 2 2 2 2 3 3   

Gürcüstan 1 1 2* 2 2 2 2* 2* 2 2 2 2 2 3 3 3     

İran 2 2 2 2 2 2 2 2 2 2 2 2 2 2 2 2 2 3 3 3 

Qazaxıstan                     

9Şimal 
regionu 

1 1 1 1 1 1 2* FnV FnV FnV FnV FnV FnV FnV FnV FnV 
    

5 cənub 
regionu 

1 1 1 1 1 1 2* 2* 2* FwV FwV FwV FwV FwV FwV FwV 
    

Qırğızıstan 1 0 0 0 1 1 2* 2* 2* 2* 2* 2* 4 4 4 4     

Pakistan 0 1 1 1 1 1 2* 2 2 2 2 2 2 2 2 2     

Tacikistan 0 1 1 1 1 1 1 1 1 1 1 1 1 1 1 1     

Türkiyə                     

Trakya   FwV FwV FwV FwV FwV FwV FwV FwV FwV FwV FwV FwV FwV FwV FwV FwV FnV FnV 

Anadolu         2 2 2 2 2 2 2 2 2 3 3 4 

Türkmənistan 0 0 0 0 1 1 1 1 1 1 1 1 1 1 1 1     

Özbəkistan 0 1 1 1 1 1 1 1 1 1 1 1 1 1 1 1     

Yaxın Şərq üzrə Gegional Məsləhət Qrupu tərəfindən qəbul edilmiş (2021) 

İraq  1 1 1 2 2 2* 2* 2* 2* 2* 2* 2* 2* 2* 2* 2* 2 2  

Suriya  1 1 1 2 2 2* 2* 2* 2* 2* 2* 2*        

                     

*Ölkəyə verilən Müvəqqəti Mərhələlər (ölkələrə Nəzarət planı daxil olmaqla əlavə məlumat vermək üçün altı ay vaxtı var, əgər verilməsə əvvəlki mərhələyə 
endiriləcəklər 
** Peyəndləmə ilə dabaq xəstəliyindən azad zona statusu almaq üçün ÜHST-ün Proqressiv Nəzarət Yoluna daxil olan ölkə/zona 

FwV: Peyvəndləmə ilə azad ölkə/zona 

FnV: Peyvəndsiz azad ölkə/zona 
0 1 2 3 4 ÜHST (WOAH) 

